
Toshkentdagi Xalqaro kongress markazida 
20-oktabr kuni Oʻzbekiston raisligida Turkiy davlatlar 

tashkilotiga aʼzo davlatlar Xavfsizlik kengashlari kotiblarining ikkinchi 
yigʻilishi boʻlib oʻtdi.

XAVFSIZLIK KENGASHLARI 
KOTIBLARI UCHRASHUVI 

IMKONIYATLAR VA HIMOYA QILISH
MEXANIZMLARI

YOSHLAR HUQUQLARI:
2024-YIL UCHUN DAVLAT BUDJETINING 
ASOSIY YO‘NALISHLARI KO‘RIB CHIQILDI

Bugungi kunda vakolatli idoralarning 

xavfsizlikni taʼminlash borasidagi harakat-
lari, mamlakatlarni barqaror taraqqiy etti-
rish yoʻllarini izlash boʻyicha hamkorlikdagi 
ishlari har doimgidan ham muhim jarayon 
sanaladi. Shu jihatdan ham bu yigʻilishni 
Turkiy davlatlar tashkiloti kun tartibidagi 
oʻta muhim voqealardan biri deyish oʻrinli.

Tadbirda Ozarbayjon Respublikasi 
Xavfsizlik kengashining kotibi Ra-

mil Usubov, Qozogʻiston Respublikasi 
Xavfsizlik kengashining kotibi Gizat 
Nurdauletov, Qirgʻiz Respublikasi Xavf-
sizlik kengashining kotibi Marat Imanku-

lov, Turkiya Prezidenti Administratsiyasi 
huzuridagi Milliy xavfsizlik kengashining 
bosh kotibi Seyfullah Xaji Muftu oʻgʻli, 
Oʻzbekiston Respublikasi Prezidenti hu-

zuridagi Xavfsizlik kengashi kotibi Viktor 

Mahmudov, shuningdek, Turkiy davlatlar 
tashkiloti bosh kotibi Qubanichbek Omu-

raliyev ishtirok etdi.
Anjumanda Oʻzbekiston Respublikasi 

Prezidentining tashqi siyosat masalalari 
boʻyicha maxsus vakili Abdulaziz Komilov 
davlatimiz rahbarining yigʻilish ishtirokchi-
lariga murojaatini oʻqib eshittirdi.

Murojaatda Turkiy davlatlar tashkilo-

tining jadal oʻsib borayotgan salohiyati va 
obroʻ-eʼtibori — bu ularning doʻstligi ham-

da birdamligi ekani alohida qayd etilgan.
Samarqandda boʻlib oʻtgan tarixiy 

sammit yakunlari Tashkilot rivojida yangi 
davrni boshlab berdi. Qator muhim huj-
jatlar, jumladan, savdo va bojxona tartib-
taomillarini soddalashtirish hamda Inves-

titsiya fondini tashkil etish toʻgʻrisidagi 
bitimlar qabul qilindi.

Davlat  budjet i  daromadlar in i 
koʻpaytirish, xarajatlarini optimallashtirish 
boʻyicha har bir soha, tarmoq va hududlar 
kesimida mavjud zaxira va imkoniyatlar 
atroflicha tahlil qilindi.

Avvalo, yirik sanoat tarmoqlarida xara-

jatni qisqartirish orqali tannarxni kamay-

tirish boʻyicha aniq vazifalar belgilandi. 
Masalan, joriy yilning birgina toʻrtinchi 
choragida 349 ta yirik sanoat korxona-

sida 2,1 trillion soʻm xarajatlarni kamay-

tirish mumkinligi hisob-kitob qilingan. Bu 
ishlarni tizimli davom ettirish uchun hu-

kumatga kelgusi yilda yirik tarmoqlarda 
tannarxni 15-20 foiz kamaytirish boʻyicha 
dastur ishlab chiqish topshirildi.

Hududlarning daromad bazasini ken-

gaytirish masalasiga toʻxtalib oʻtildi. 
Jumladan, past quvvatda ishlayotgan 
korxonalarga koʻmak berib, ularni toʻliq 
quvvatga chiqarish choralari belgilandi. 
Tadbirkorlikni rivojlantirib, soliq bazasini 
kengaytirish, afzalliklar berish orqali “ya-
shirin iqtisodiyot”ni qisqartirish muhimligi 
aytildi.

Qishloq xoʻjaligida “katta sakrash”ga 
faqat ilm orqali erishish mumkinligi 
taʼkidlandi. Bu borada yer sifati, nav va 
agrotexnologiyaga zamonaviy ilmiy yu-

tuqlarni keng tatbiq etish orqali bir gek-

tarda paxta hosildorligini 50 sentnerga, 
gʻallada 100 sentnerga yetkazish vazifasi 
qoʻyildi.

Mintaqamizda suv muammosi kun sa-

yin dolzarb boʻlib bormoqda. Soʻnggi ikki 
yilda suv xoʻjaligiga budjetdan 22 trillion 
soʻm, jumladan, suv tejovchi texnologi-
yalarga qariyb 1 trillion soʻm subsidiya 
ajratilgan.

Shu bois, kelgusi yillarda sugʻorish ka-

nallarini betonlash, suv tejovchi texnologi-
yalar oʻrnatish ishlariga ajratiladigan 
mablagʻ koʻpaytirib boriladi. Jumladan, 
kelgusi yilda markazlashgan investitsiya 
hisobidan 1,7 trillion soʻmlik va xalqaro 
moliya tashkilotlaridan 300 million dol-
larlik suv infratuzilmasi loyihalari amalga 
oshiriladi. Davlatimiz rahbari bu masala-

ga kengroq toʻxtalib, sugʻorish kanallarini 
betonlash boʻyicha uch yillik dastur qabul 
qilinishini taʼkidladi.

Yaqinda qabul qilingan “Oʻzbekiston 
— 2030” strategiyasida ijtimoiy sohalarni 
rivojlantirish ustuvor vazifa etib belgilan-

gan. Shu bois, 2024-yil uchun davlat bud-

jeti loyihasida bu sohalarga katta eʼtibor 
qaratilgan.

Xususan, kelgusi yil inson kapitalini 
rivojlantirish uchun 102,5 trillion soʻm 
yoʻnaltirish moʻljalanmoqda. Bu joriy yil-
giga nisbatan 15 foiz koʻp.

Masalan, dastlabki loyihada 317 ta 
maktab qurilishi va rekonstruksiya qilini-
shi rejalashtirilgan edi.  Prezidentimiz 
bu masalaning muhimligini va joy-

lardagi talabni inobatga olib, yana 150 
ta maktab qurilishiga mablagʻ ajratishni 
taklif qildi.

Maktabgacha taʼlim, professional va 
oliy taʼlim tizimi uchun nazarda tutilgan 
mablagʻlarni ham koʻpaytirish boʻyicha 
fikr bildirildi.

Shu bilan birga, ushbu mablagʻlardan 
oqilona foydalanish, ajratilayotgan 
mablagʻlarning natijadorligini oshirish 
zarurligiga alohida eʼtibor qaratildi.

Kelgusi yildan “Mahalla budjeti” tizimi 
toʻliq joriy qilinadi. 

Bu — har bir mahallaning 100 million 
soʻmgacha mablagʻi boʻladi, degani.

Davlatimiz rahbari bu mablagʻlarni 
mahallada ish oʻrni yaratadigan, aholi-
ning ogʻirini yengil qiladigan loyihalarga 
yoʻnaltirish zarurligini taʼkidladi. Ushbu 
yangi tizim boʻyicha mahalla raislarini 
oʻqitish, mablagʻlarning hisobini yuritish 
va nazorat qilish yuzasidan koʻrsatmalar 
berildi.

Shu bilan birga, budjet intizomini 
kuchaytirish boʻyicha qonunchilikka tak-

liflar kiritish zarurligi aytildi. Bu borada 
budjet mablagʻlari hisobidan toʻgʻridan-
toʻgʻri shartnomalar tuzishga yoʻl 
qoʻymaslik, ochiq-oshkora tanlov va ten-

derlar oʻtkazish amaliyotini kengaytirish 
qatʼiy koʻrsatib oʻtildi.

Tarmoq, soha va hududlarga kelgusi 
yil 32 milliard dollar investitsiya jalb etish, 
eksportni 19 milliard dollarga yetkazish 
imkoniyatlari koʻrib chiqildi.

Yigʻilishda bildirilgan fikrlar asosida 
2024-yil uchun budjet loyihasi Oliy Majlis 
Qonunchilik palatasiga kiritiladi.

Kun tartibidagi ikkinchi masala 
hududlarni ijtimoiy-iqtisodiy rivojlan-

tirishga oid boʻldi. Davlatimiz rah-

bari Qashqadaryo viloyati misolida yil 
yakunigacha boʻlgan ishlarni maksimal 
darajada bajarish, kelgusi rejalarni bel-
gilashda aholi talabi va muammodan 
kelib chiqish yoʻlini koʻrsatib berdi. Bun-

da hokimliklar bilan vazirliklar tengma-
teng masʼul ekani, oʻzaro muvofiq ish-

lab, soha va joylardagi masalalarni hal 
etish zarurligi taʼkidlandi.

OʻzA

Prezident Shavkat Mirziyoyev raisligida 2024-yil uchun 
davlat budjetining asosiy yoʻnalishlari hamda tarmoq va 

hududlarda amalga oshiriladigan vazifalar muhokamasi yuzasidan 
videoselektor yigʻilishi oʻtkazildi.

“MAKON VA YO‘L”  

Markaziy Osiyo qadimdan Buyuk 
ipak yoʻlining qoq markazida 
joylashgan, xalqaro bozorlarni 
birlashtirib turuvchi hudud boʻlgan. 
Mintaqa Sharq va Gʻarb, Shimol va 
Janub oʻrtasida koʻprik vazifasini 
oʻtash bilan birga, turli davlatlarning 
oʻzaro iqtisodiy, siyosiy, madaniy 
aloqalar oʻrnatishiga yordam 
bergan. Bugun ham transport-tranzit 
salohiyati sabab mintaqaga jahon siyosiy xaritasining muhim 
strategik qismi sifatida qaralmoqda. Buyuk ipak yoʻlini qayta 
tiklashga boʻlgan faol harakatlar esa nafaqat Markaziy Osiyo, balki 
jahon hamjamiyati rivoji uchun xizmat qiladi. 

Munosabat

VAQT HAM, 
MASOFA HAM QISQARADI

Davomi 2-betda Davomi 6-betda Davomi 3-betda

Davomi 3-betda

(POYTAXTIMIZ SHU MAVZUDAGI XALQARO       
FORUMGA MEZBONLIK QILADI)

23-oktabr kuni Toshkent shahrida “Yoshlar huquqlari: imkoniyatlar va himoya qilish mexanizmlari” mavzusida 
xalqaro forum boʻlib oʻtadi. Onlayn va oflayn tarzda oʻtkaziladigan anjuman Inson huquqlari umumjahon 
deklaratsiyasining 75 yilligi va Inson huquqlari boʻyicha Vena butunjahon konferensiyasining 30 yilligiga 

bagʻishlanadi. Oʻzbekiston Respublikasi Oliy Majlisi Qonunchilik palatasi Spikerining birinchi oʻrinbosari, Inson 
huquqlari boʻyicha Oʻzbekiston Respublikasi Milliy markazi direktori Akmal SAIDOV bilan ushbu xalqaro 

forumning mazmun-mohiyati va ahamiyati haqida suhbatlashdik.

XITOY BILAN YANA BIR YIRIK 
KELISHUV IMZOLANDI

Yashil energetikaOzod yurtning obod manzaralari

Dunyo avtomobil bozorida elektromobilga talab kun sayin ortib bormoqda. “Yashil” 
energetikaga oʻtish orqali sayyoramiz ekologik xavfsizligini taʼminlashni koʻzlagan jahon 
hamjamiyati elektr energiyasida harakatlanadigan transport vositalaridan tobora koʻproq 
foydalanmoqda. Ushbu sanoat bir qancha davlatlarda rivojlanayotganiga qaramay, asosiy 
yetakchilik Xitoyda qolyapti. Maʼlumotlarga koʻra, oʻtgan yili mazkur mamlakat  
3 milliondan ortiq elektromobil sotgan. Bu uni dunyodagi eng katta elektromobil bozoriga 
aylantirdi.

Davomi 4-5-betlarda

Taraqqiyot yo‘li 

“YANGIBOG‘”DAyangi hayot boshlandi
Baxmal tumanidagi “Yangibogʻ” mahalla fuqarolar yigʻini “Obod 
xonadon”, “Obod koʻcha” va “Obod mahalla” dasturi boʻyicha Jizzax 
viloyatidagi ilk mezbon sifatida tarixda qoldi. Qisqa fursat ichida bu 
yerda katta hajmdagi bunyodkorlik va obodonchilik ishlari amalga 
oshirildi. Endilikda mahallaning nainki koʻcha va xonadonlarida, 
balki har bir keksa-yu yoshning ong-u tafakkurida ham tub 
oʻzgarishlar, yangilanish va yasharishlar ufurib turibdi.

“YURTIMIZNING MEVALARI SHIRIN, 
MEVALARIDAN HAM

“Oʻylasam, izlanishlarimiz kabi gʻofilligimiz-da poyonsiz ekan. Soʻzni eshitamiz, soʻzlashni 
qotiramiz, lekin soʻz magʻzini chaqish xayolimizga kelmaydi. Nega shunday deymiz, deya 
oʻzimizga savol bermaymiz. Bu sinoat toʻla olam bamisoli olisdagi yulduzlardek noayon 

qolaveradi”, deya bejiz taʼkidlamagan Oʻzbekiston Qahramoni, xalq shoiri Erkin Vohidov. 

Ona tilimiz sinoatlari, moʻjizalari va bu-

gungi kundagi ilmiy tadqiqot ishlari haqida 
filologiya fanlari doktori, professor Yorqin 
ODILOV bilan suhbatlashar ekanmiz, bir 
oz befarqligimiz va  eʼtiborsizligimiz bois, 
noayonlashib qolayotgan baʼzi haqiqa-

tlar qoshida iztirobga tushdik. Yuzaga 
chiqayot gan, kashf etilayotgan xazinamiz 
javohirlari quvonchidan esa koʻnglimiz 
ravshan tortdi.

21-oktabr – O‘zbek tili bayrami kuni 

shevalari shirin...”
yoxud qoʻl barmoqlari qayerda qanday ataladi?

Davomi 2-betda

ELEKTROTEXNIKA SANOATIDAGI 
ENG KATTA BOZOR

Ustozimning qirgʻizlarga mehri boʻlakcha 
edi. Buning sabablaridan biri, Ikkinchi jahon 
urushida ogʻir yaralangan professor Ha-

mid Ziyoyevni Qoraqirgʻiz avtonom viloyati 
revkomi boshligʻi Imanali Aydarbekovning 
qizi Rafa Aydarbekova davolab, oʻlimdan 
saqlab qolgan. 

Ustozimning maslahati bilan Toshkent 
shahrida uch yilga yaqin arxivda ishladim, 
ikki xalq oʻrtasidagi tarixiy aloqalarga oid 
koʻplab maʼlumotlar toʻpladim va 1994-yilda 
“XIX asrning ikkinchi yarmi va XX asr bosh-

laridagi qirgʻiz va oʻzbek xalqlarining tarixiy 
aloqalari” mavzusida nomzodlik dissertatsi-
yasini himoya qildim. Shunday qilib, ikki 
xalq oʻrtasidagi tarixiy rishtalar va munosa-

batlar juda boy ekaniga toʻliq amin boʻldim.
Qirgʻiz va oʻzbek xalqlari asrlar davo-

mida bir mintaqada yashab, bir daryodan 
suv ichib, bir tilda gaplashib, dini, qalbi, 
bozori, mozori bir boʻlib, tashqi dushman-

lardan birga himoyalangan, ozodlik uchun 
kurashgan. Qiyin kunda bir-birini tashlab 
qoʻymagan, dardu quvonchlarini oʻzaro ba-

ham koʻrgan, quda-anda boʻlib ketgan. 
Dunyoni larzaga solgan sarkarda Amir 

Temur, soʻngra Mirzo Bobur, Jungʻor xonligi 
davrida qirgʻiz va oʻzbek xalqlari oʻrtasidagi 
munosabatlar rivojlanib, XIII asr boshlar-
ida birgalikda Qoʻqon xonligiga asos so-

lib, xonlikning 167-yillik tarixi mobaynida 
bir davlatda yashagan. Ular mamlakatni 
tashqi dushmandan himoya qilishda ham 

Do‘stlik aloqalari

ASRLAR SINOVIDA TOBLANGAN QARDOSHLIK 

Tarixchi olim sifatidagi taqdirimga qirgʻiz va oʻzbek xalqlari 
oʻrtasidagi tarixiy munosabatlarni oʻrganish cheki tushgan. Bu 
mavzuni 35 yil muqaddam taniqli oʻzbek olimi, tarix fanlari 
doktori, professor Hamid Ziyoyev menga taklif qilgandi. 
Ilmiy rahbarim qirgʻiz-oʻzbek doʻstligi, munosabatlari haqida 
uzoq hikoya qilib, meni Toshkentdagi Oʻzbekiston Markaziy 
davlat arxiviga olib keldi va bu arxivda ikki xalq oʻrtasidagi 
munosabatlarga oid koʻplab maʼlumotlar bilan tanishtirdi. 

Qiyas MOLDOQASIMOV, 
Qirg‘iz Respublikasida xizmat ko‘rsatgan madaniyat xodimi, 
“Meros” fondi raisi, tarix fanlari nomzodi

bir tanu bir jon boʻlgani tarixdan maʼlum. 
1865-yilda qirgʻiz elining atoqli sarkardasi 
Alimqul Toshkentni Rossiya imperiyasi 
bosqinidan himoya qilishda qahramonlik 
koʻrsatdi, shahid boʻldi, Toshkentda dafn 
etildi. Yana bir oʻgʻlon Poʻlatxonning jasadi 
ham Margʻilonda qoʻnim topdi. Butun qirgʻiz 
va oʻzbek xalqi ularni qoʻllab-quvvatladi, 
ortidan ergashdi, ozodlik uchun kurashda 
birga boʻldi. 

Ular Chor Rossiyasining Oʻrta Osiyoga 
bosqini va undan keyingi mustamlakachilik 
azobini ham koʻrdi. Ayniqsa, 1898 va 
1916-yillardagi ozodlik kurashida bir saf-
da boʻlganlarini tarix esdan chiqarmaydi. 
1898-yilgi qoʻzgʻolon bostirilgach, 10 dan 
ortiq kishi osildi, 500 dan ziyod kishi Sibirga 
surgun qilindi, oddiy xalq juda katta badal 
toʻladi. Qoʻqon xonligi va undan keyingi rus 
mustamlakachiligi davrida qirgʻiz va oʻzbek 
yonma-yon turib, Fargʻona vodiysidagi ka-

nallarni qazish va sugʻorish inshootlarini 
qurishda ishtirok etdi. 

Ular tabiiy ofatlarda — bahorgi tosh-
qinlar, zilzilalar paytida ham, chorva mollari 
nobud boʻlib, koʻchmanchilar ocharchilikka 
yuz tutganda ham hamisha bir-birlariga yor-
damga kelgan. Masalan, 1902-yil 3-dekabr 
kuni Andijonda kuchli zilzila sodir boʻlib, 
shahar vayronagarchilikka yuz tutadi. Bu 
yer silkinishida Andijon shahrida 1016 ki-
shi, atrofdagi 158 qishloqda 3342 kishi, 
Margʻilonda 285 kishi halok boʻlgan. Oʻsha 

paytdagi statistik maʼlumotlarga koʻra, 30 
ming uy yaroqsiz ahvolga keladi. “Turkes-

tanskiye vedomosti” gazetasi shunday ofat 
paytida qoʻshni qirgʻiz xalqi birinchilar qato-

rida yordam koʻrsatgani, zilzilaning ertasi 

kuni jabrlangan, uy-joyi va oziq-ovqatidan 
ayrilgan aholiga 40 ming dona non yetkazib 
berilgani haqida yozgan edi.

Gazeta, shuningdek, yaqin atrofdagi 
qishloqlar aholisining tezda koʻplab boʻz 
uylarni yigʻib, jabrlanganlarga yetkazgani 
haqida ham xabar beradi. Arxiv hujjatlari 
Andijondan uzoqda joylashgan Pishpek va 
Prjevalsk qishloqlarida yashovchi qirgʻizlar 
tezda yordam qoʻlini choʻzganini koʻrsatadi. 
1910-yil 22-dekabrda qirgʻizlar istiqomat 
qilgan Pishpek vodiysining Choʻnkemin 
hududida ham xuddi shunday kuchli zil-
zila sodir boʻlgani, qirgʻizlar katta talafot 
koʻrganida oʻzbek xalqi birinchi tibbiy yor-
dam koʻrsatganini tarixiy manbalar tas-

diqlaydi. Bu maʼlumotlar ikki xalq oʻrtasidagi 
qalin va doʻstona munosabatlarning bir 
koʻrinishi, xolos.

Ikki qoʻshni xalq oʻrtasidagi qarin-

doshlik, ahillik shoir va hofizlarning yaqin 
munosabatidan ham koʻrinadi. Shu payt-
gacha atoqli qirgʻiz oqini Toʻqtogʻul So-

tilganov bilan oʻzbek xalqining atoqli far-
zandi Mulla Toʻychi Toshmuhammedov 

oʻrtasidagi uchrashuv, bu ikkisining badiiy 
raqobati xalq orasida afsonaga aylangan. 
Sanʼatkorlarning bunday iliq munosa-

batlari haqidagi hikoyalar bir maqolaga 
sigʻmaydi.

Ikki xalq oʻrtasidagi aloqalar sobiq 
 ittifoq davrida ham mustahkam boʻlgan. 
Abdiqodir Oʻrozbekov va Yoʻldosh Oxun-
boboyev, Usmon Yusupov va I’shoq 
Razzoqov oʻrtasidagi iliq munosabatlar 
haqida koʻp gapirish mumkin. Qirgʻiziston 
xalq yetakchisi, Markaziy Qoʻmitaning 
1-kotibi I’shoq Razzoqov Oʻzbekistonda 
rahbar sifatida tarbiyalangan, soʻngra Us-

mon Yusupov taklifi bilan Qirgʻizistonga 
yuborilgan. Shuni unutmaslik kerakki, 
1985-yilda qayta qurish davrida Moskva 
nafaqat Oʻzbekiston rahbariyati, balki 
oʻzbek xalqiga ham tuhmat toshlarini 
yogʻdirganida qirgʻizning buyuk farzandi, 
jahon yozuvchisi Chingiz Aytmatov katta 
maqolasi orqali qardosh oʻzbek xalqini hi-
moya qilgan edi.

Oʻzbekistonning bugungi rahbari 
 Shavkat Mirziyoyev ham qirgʻiz xalqiga 
samimiy munosabati bilan mashhur. 
U qisqa vaqt ichida oʻzini haqiqiy ye-
takchi sifatida koʻrsatdi, Oʻzbekistonni 
oʻzgartirishga dadil kirishdi, taraqqi-
yotga keng yoʻl ochib bera oldi. Shu 
bilan birga, bu inson oʻzbeklar bilan 
asrlar davomida yonma-yon yashab 
kelayotgan qirgʻiz xalqiga alohida hur-
mat-ehtiromini, muruvvatini amalda 
koʻrsatdi.  

Birinchidan, Oʻzbekiston Prezidenti Jiz-
zax viloyatidagi Manas qishlogʻini 45 kun 
ichida obod qilib, butunlay yangi shaharcha-

ga aylantirdi. Bu bilan u nafaqat qirgʻizlar is-

tiqomat qiladigan qishloqqa, balki xalqimiz 
muqaddas tutgan “Manas” dostoniga ham 
oʻzgacha munosabat va hurmatini bildirdi. 
Uning Manas qishlogʻiga munosabati butun 
xalqimizga, buyuk dostonimizga hurmati-
dan dalolat beradi.

Ikkinchidan, oʻzbeklar yetakchisi qirgʻiz 
anʼanalariga, jumladan, sheʼriyatga alo-

hida munosabatini ikki davlat rahbarlari-
ning 2017-yilda Bishkekda boʻlib oʻtgan 
uchrashuvida yaqqol namoyon qildi. Ushbu 
uchrashuvda qirgʻizistonlik yosh isteʼdodli 
shoir Idris Aytboyevga doʻstlikni madh 
etishga qoʻshgan hissasi uchun zamo-

naviy avtomobil va uch xonali kvartira tortiq 
 qilindi. 

Uchinchidan, qirgʻizlarni dunyoga taran-

num etgan isteʼdod egasi Chingiz Aytma-

tovning 90 yilligi yubileyi 2018-yilda dav-

latingiz rahbari qarori bilan Oʻzbekistonda 
oʻzgacha kayfiyatda va bayramona nishon-

landi. Eshitishimizcha, buyuk adibning 95 
yilligini nishonlashga hozirlik koʻrilmoqda. 
Ayrim sharhlovchilar yozuvchining 90 yil-
ligi vataniga qaraganda yaxshiroq oʻtganini 
yozdi. Yubiley yili Toshkentning daraxt-
larga toʻla bosh koʻchasiga Chingiz Aytma-

tov nomi berildi, haykali oʻrnatildi. Bular-
ning barchasi Oʻzbekiston Prezidentining 
nazorati ostida, uning farmon va qaror-
lari asosida amalga oshirilganini bilamiz. 
Shavkat Mirziyoyev qirgʻiz xalqi bayrogʻini 
koʻtargan ulugʻ adibga alohida munosabati 
bilan butun xalqimiz va davlatimizga hur-
mat-ehtiromini bildirdi.

Toʻrtinchidan, ikki qoʻshni davlat chega-

ralari koʻp yillardan buyon bahs-munozarali 
boʻlib kelayotgan edi. Murakkab va yechimi 
ogʻir muammoni hal etishda Oʻzbekiston 
Prezidentining oʻrni beqiyos. Ayni payt-
da chegara masalasi hal etilgan, ikki 
davlat oʻrtasida tinch-totuv hayot bir ma-

romda davom etyapti. Ilgari oʻtish mumkin 
boʻlmagan chegara yoʻllari ochildi, odamlar 
bir-birinikiga bemalol oʻtib qaytyapti, chega-

ralarda oʻzaro tadbirkorlik, savdo-sotiq rivoj 
topyapti. 

Beshinchidan, oʻzim ham bevosita 
Shavkat Mirziyoyev koʻmagida Toshkent 
shahridagi Markaziy davlat arxivida ishlash 
imkoniga ega boʻlganimdan juda xursand-

man. Bungacha davlat arxivida Qirgʻiziston 
tarixiga oid arxiv hujjatlari yoʻqligi, shuning 
uchun ruxsat bermasliklari haqida javoblar ol-
gan edik. U Prezident etib saylanganidan ke-

yin Qirgʻizistonga ilk rasmiy tashrifi chogʻida 
bu masala muhokama qilindi va ikki davlat 
tashqi ishlar vazirlariga topshiriq berildi.

Oʻzbekiston Prezidentining qirgʻiz xalqi 
va davlatiga yuqoridagi alohida munosabati 
biz bilgan oʻnlab voqeliklarning bir qismi, 
xolos. Bir millatga nisbatan bunday alohida 
hurmat bir kechada shakllanib qolmay-

di. Oʻzbekiston Prezidentining adolat va 
xalqparvar boʻlib voyaga yetishida oilaning, 
muhitning oʻrni katta. Qisqasi, qoʻshni, qar-
dosh mamlakat rahbarining biz, qirgʻizlarga 
boʻlgan hurmatini doim qadrlaymiz. 

Ozod yurtning obod manzaralari

“YANGIBOG‘”DA
yangi hayot boshlandi

Bugungi qishloqlarimiz bundan 25-30 yil oldingi qishloqlar emas. 
Dastur asosida mahallada aholini ichimlik suv bilan taʼminlash 
darajasini yaxshilash maqsadida 1 dona ichimlik suv inshooti 
yangidan qurilib, 3 tasi qayta taʼmirlandi. 14,5 kilometr ariqlar 
tozalandi. Aholiga elektr yetkazib berish yaxshilandi. Shu 
maqsadda 2 ta yangi transformator qoʻyilib, 1 ta transformator 
qayta taʼmirlab berildi. 412 ta temir-beton ustunlar oʻrnatildi.

“Ko‘chalar, oydin ko‘chalar”

Mahalla sokin tuyulsa-da, aslida, bu 
yerda hayot qaynaydi. Erta tongdanoq 
qishloq odamlarining  biri boqqa, biri dal-
aga otlangan boʻladi.

Darvozaxonadagi “Cobalt”ini oʻt old-

irib, oynalarini artayotgan eski tanishi-
mizdan azonlab qayoqqa oshiqayotganini 
soʻradim.

— Adirga piyoz ekkandim, — deydi 
u. — Endi yigʻishtirib olamiz. Har kuni bir 
borib xabar olib kelmasam, koʻnglim joyiga 
tushmaydi. 

— U yoqlarning yoʻllarini yaxshi bila-

man, tizza boʻyi tuproq, oʻydim-chuqur. 
Yangi mashinada qiynalib qolmaysizmi? 
— deyman ajablanib.

— Bu yerlarga kelmaganingizga an-

cha boʻlibdi, — deydi u kulib, — Hozir 
siz koʻrgan yoʻllar kengaytirilib, asfalt 
qilindi. Gʻir etib boraman, gʻir etib kela-

man.
Tanishim haq ekan. Mahallada shu yil-

ning 26-iyulidan 27-avgustiga qadar, yaʼni 
bir oy muddat ichida yoʻllarga ham alo-

hida eʼtibor qaratilib, belgilangan dastur 
asosida diqqatga sazovor ishlar amalga 
oshirildi. Mavjud 34 ta koʻcha roʻyxatdan 
oʻtkazilib, taʼmirlandi. Jumladan, ichki 
yoʻllarning 22,8 kilometriga shagʻal toʻkildi, 
7,7 kilometriga asfalt, 1,2 kilometr ichki 
yoʻllar va 700 metr piyodalar yoʻlakchasiga 
beton yotqizildi.

“Yangibogʻ” mahalla fuqarolar yigʻini 
raisi Nuriddin Mamatqulov, hokim yor-
damchisi Nuriddin Eshqulov hamrohligida 
koʻchalarni aylanarkanmiz, mahalla in-

fratuzilmasi oʻzgarib, tanib boʻlmas qiyofa-

ga kirganining guvohi boʻldik. Shu orada 
radio toʻlqinlarida taniqli sanʼatkor Mu-

habbat Shamayeva bir paytlar ijro etgan, 
hozirda ham koʻpchilik sevib tinglaydigan 
“Koʻchalar, oydin koʻchalar” qoʻshigʻi yang-
radi. Uni eshitar ekanmiz, nazarimizda, 
bu qoʻshiq ushbu mahalla yoʻllariga ham 
bagʻishlab kuylanganday tuyuldi.

Qizg‘aldoqlar endi 
hovlida o‘sadi

Keng asfalt yoʻlda Tongotar mahallasi-
dan chiqib, “Yangibogʻ”ga oʻtar ekanmiz, 
yorqin ranglardagi aholi uylariga koʻzimiz 
tushdi. Ular sifatli taʼmirdan chiqarilib, har 
qanday kishining eʼtiborini tortadi. Chetlari 
gulzor ravon yoʻllar, yangi barpo etilgan 
mahalla idorasi, qayta taʼmirlangan mak-

tab, zamonaviy savdo va xizmat koʻrsatish 
shoxobchalari, oqlanib, turli rang berilgan 
xonadon uylari — barcha-barchasi bu-

gun qishloqlar koʻrkiga koʻrk qoʻshmoqda. 
Qishloqlarimizda olib borilayotgan keng 
koʻlamli islohotlar, ulkan bunyodkorlik 
ishlari xalqimizning hech kimdan kam 
boʻlmay yashashi uchun barcha imkoni-
yatlarni yaratmoqda, ezgu orzu-umidlarini 
roʻyobga chiqarmoqda.

— Bolaligimizda hozirgi pishiq gʻishtdan 
tiklangan, tomiga qizil tunuka yopilgan 

imoratlar oʻrnida paxsadan koʻtarilgan 
pastqam uylar gʻaribona turardi, — deb 
eslaydi shu mahallalik oʻqituvchi Isoboy 
aka Isonov. — Loysuvoq tomda ochilgan 
qizgʻaldoqlar har bahor qizaloqlarimiz 
 uchun ermakka aylanardi. Qishlogʻimizda 
bir xonadonda yakka-yolgʻiz kampir 
 yashardi. Qishloq ahli maslahatlashib, uyi-
ning tomini shifer bilan yopib bermoqchi 
boʻlganida, momo “Keyin gulchambarga 
qizgʻaldoqlarni qaydan topaman?” deb ro-

zilik bermagan.
Oʻshanda mustabid tuzum xalqning 

turish-turmushini oʻylamay, hatto hovlilar-
ga ham paxta ektirgan oʻsha zamonlarda 
gulga shaydo momo kabi sodda oʻzbek 
ayollarining bunday kuyunchakliklari kulgili 
tuyulmagandir. Ammo hovlilaridan atirgulu 
rayhonlar arimaydigan koʻrkam uylarda 
yashayotgan bugungi qishloq odamlari 
 uchun bu voqea erish tuyuladi.

Ha, bugungi qishloqlarimiz bundan 
25-30 yil oldingi qishloqlar emas. Das-

tur asosida mahallada aholini ichimlik 
suv bilan taʼminlash darajasini yaxshi-
lash maqsadida 1 dona ichimlik suv 
inshooti yangidan qurilib, 3 tasi qayta 
taʼmirlandi. 14,5 kilometr ariqlar toza-

landi. Aholiga elektr yetkazib berish 
yaxshilandi. Shu maqsadda 2 ta yangi 
transformator qoʻyilib, 1 ta transforma-

tor qayta taʼmirlab berildi. 412 ta temir-
beton ustunlar oʻrnatildi. Ha, mahallada 
birinchi galda aholining turmush sharoi-
tini yaxshilashga alohida eʼtibor berildi. 
Bu odamlarni xursand qilmoqda.

O‘quvchilarga 
havasim keldi

37-umumtaʼlim maktabidagi taʼlim-
tarbiya ishlari bilan yaxshi tanishman. 
Bu maktabning 4 milliard soʻmdan 
ortiq mablagʻ hisobiga yangidan 

taʼmirlanganini koʻrib, xursandchiligimni 
yashirolmadim. Maktabga kirib, ustoz-
lardan hol-ahvol soʻradim. Bu yerdagi 
shart-sharoitlar bilan tanishib, qalbim 
iftixorga toʻldi. Sinfxonalardagi jihozlar, 
oʻquv qurollari, laboratoriya uskunalari, 
kompyuterlar shahar maktablariniki-
dan aslo qolishmaydi. Chinnidek yar-
qiragan partalarda oʻtirib saboq olayot-
gan oʻquvchilarga chinakam havasim 
keldi. Maktab rahbari Olim Sadi-
rovning ay tishicha, dastur asosida bilim 
dargohi ning old va orqa fasadi tubdan 
taʼmirlanib, xonalarga plastik eshik va 
romlar oʻrnatildi. Maktab atrofi temir-pan-

jara toʻsiqlar bilan oʻralib, issiqlik tizimi 
tubdan yangilandi. Sport zali qaytadan 
taʼmirlandi. Xullas, maktab zamonaviy 
qiyofa kasb etdi. Xayolimda bundan 10-
15 yil oldin boʻlgan voqea jonlandi.

Kuz faslining oxirlari edi. Ob-havo kun-

dan-kun sovib, qishning kelishidan darak 
berardi. Maktabda diniy-ekstremizmga 
qarshi kurashga bagʻishlangan tadbirda 
ishtirok etishga toʻgʻri keldi. Unga qishloq 
oqsoqollari ham taklif qilingan ekan. 
Katta sinfxonadagi sharoitni koʻrib, yoqa 
ushla gandim. Partalar taʼmirlanaverib, 
yamoq qa aylanib qolgan. Sinfxona sovuq, 
deraza oynalari singan. Esayotgan yel-
vizakdan shamollash hech gap emas. 
Ochigʻi, koʻpchilik xonada oʻtirolmadi... 

Endi maktabda butunlay boshqacha 
manzara. Sinfxonalardagi zamonaviy ji-
hozlar oʻquvchilar  taʼlim olishi uchun  har 
tomonlama qulay.

Odamlar ong-u shuuridagi 
o‘zgarishlar

Bugun mahalla odamlari ong-u shuuri-
da bir vaqtlar oʻrnashib qolgan “Bizga 
boʻlaveradi, qishloq sharoiti shu-da” kabi 
eski qarashlar oʻrnida “Inson yaxshi ya-
shashi kerak, har birimiz unga loyiqmiz va 
erishishga qodirmiz”, degan ezgu daʼvatlar 
aks sado beradi. Endilikda mazkur das-

turlar qishloq xalqi hayotiga nur olib 
kirdi. Keng koʻlamli bunyodkorlik ishlari 
ularni xursand qilib, ertangi kunga umid 
bagʻishlamoqda. Mahalla ahli yaxshi ya-
shashga, zamonaviy taraqqiyotning bar-
cha qulayliklaridan bahramand boʻlishga 
intilmoqda.

Abdushukur LAPASOV,
jurnalist

Turkiy davlatlar tashkilotida Oʻzbekiston 
raisligida ahamiyatga molik, keng qamrovli 
ishlar amalga oshirildi. Hamkorlik yanada 
kengayib, yangi yuksalish surʼatiga ega 
boʻlganiga eʼtibor qaratildi.

Turkiy davlatlar tashkilotini institutsional 
jihatdan isloh qilish, “yangi iqtisodiy imkoni-
yatlar makoni”ni yaratish, transport soha-

sida oʻzaro bogʻliqlikni mustahkamlash va 
oziq-ovqat xavfsizligi boʻyicha hamkorlikni 
kuchaytirish masalalariga alohida eʼtibor qa-

ratilgani qayd etildi.
Oʻzbekistonning raisligi doirasida mam-

lakatlarning iqtisodiyot, savdo, sogʻliqni 
saqlash, taʼlim, kosmos, energetika vazir-
liklari va idoralari hamda maxsus xizmatlari 
rahbarlarining qator muhim uchrashuvlari 
oʻtkazilgani taʼkidlandi.

Shuningdek, murojaatda Tashkilot 
zaxiralari dan imkon qadar samarali foydalan-

ish hamda turkiy mamlakatlarning integratsiya 
borasidagi salohiyatini barcha sohalarda oshi-
rish boʻyicha izchil ish olib borilishi qayd etildi.

Xavfsizlikning dolzarb masalalari yuzasi-
dan fikr almashish, bugungi notinch dunyo-

dagi umumiy tahdid va xavf-xatarlarga qarshi 
birgalikda javoblar ishlab chiqishda bu kabi 
yigʻilishlar samarali maydon sanaladi.

Tadbir davomida ishtirokchilar Turkiy dav-

latlar tashkilotiga aʼzo davlatlarning xavfsiz-

likka oid mintaqaviy kun tartibi masalalariga 
yondashuvlari umumiyligini qayd etdi.

Tomonlar barqaror rivojlanishni 
taʼminlashning amaliy jihatlari boʻyicha ido-
ralararo aloqalarni yanada kengaytirish 
muhimligini taʼkidladi.

— Turkiy davlatlar tashkilotiga aʼzo dav-

latlar Xavfsizlik kengashlari kotiblarining bi-
rinchi yigʻilishi oʻtgan yili Anqarada boʻlgan 
edi, — deydi Turkiy davlatlar tashkiloti bosh 
kotibi Qubanichbek Omuraliyev. — Oʻtgan 
yil noyabr oyida Samarqand shahrida Tur-
kiy davlatlar tashkilotiga aʼzo mamlakatlar 
rahbarlarining yigʻilishi boʻlib oʻtdi. Oʻsha 
tarixiy sammitda Oʻzbekiston  Prezidenti 
Shavkat Mirziyoyev Xavfsizlik kengashlari 
kotiblarining yigʻilishini davom ettirish ke-
rakligini taʼkidladi. Ikkinchi  yigʻilishni Tosh-

kentda oʻtkazish tashabbusi bilan chiqdi. 
Bugungi yigʻilishning kun tartibidan odam 
savdosi, oziq-ovqat xavfsizligi, narkotrafikka 
qarshi kurashish, chegaralar daxlsizligi kabi 
masalalar oʻrin oldi. Biz barcha sohalardagi 
— oziq-ovqat xavfsizligidan tortib fuqarolar 
xavfsizligigacha boʻlgan masalalarni koʻrib 
chiqdik. Terrorizm, eks tremizm, giyohvand-

likka qarshi kurashgacha boʻlgan xavfsizlik 
masalalari muhokama qilindi. Yigʻilishda 
qabul qilingan qarorlarni izchil bajarish, xu-

susan, xavfsizlik kengashining har bir kotibi 
va kotibiyat bilan ekspertlar guruhini tashkil 
etishga kelishildi.

Uchrashuvda, shuningdek, kiberjino-
yatchilikka qarshi kurashish, iqlim oʻzgarishi 
oqibatlarini yumshatish, favqulodda vazi-
yatlar va boshqa tahdidlarning oldini olish 
masalalariga eʼtibor qaratildi. Bu borada 
hamkorlikni kengaytirishga oid masalalar 
muhokama qilindi.

Tomonlar vakolatli organlarining oʻzaro 
hamkorligini muvofiqlashtirish va umumiy kun 
tartibining dolzarb masalalari boʻyicha qoʻshma 
qarorlarni oʻz vaqtida ishlab chiqish muhimligi 
aytildi. Buning uchun tashkilotga aʼzo davlat-
lar Xavfsizlik kengashlari kotiblari oʻrtasidagi 
uchrashuvlarning doimiy mexanizmini joriy 
etish muhimligi alohida qayd etildi.

Anjuman doirasida Oʻzbekiston Respub-

likasi Prezidenti huzuridagi Xavfsizlik ken-

gashi kotibining Ozarbayjon, Qozogʻiston, 
Qirgʻiziston, Turkiya delegatsiyasi rahbarlari, 
shuningdek, Turkiy davlatlar tashkiloti bosh 
kotibi bilan ikki tomonlama uchrashuvlari 
boʻlib oʻtdi.

Ikki tomonlama uchrashuvlarda mintaqa-

viy xavfsizlik masalalari, Afgʻonistondagi 
vaziyat, shuningdek, huquqni muhofaza qi-
lish organlari, maxsus xizmatlar, mudofaa va 
favqulodda vaziyatlar vazirliklari oʻrtasidagi 
ikki tomonlama hamkorlik asosida hamda 
tashkilot doirasidagi aloqalarni faollashtirish 
boʻyicha fikr almashildi.

Tomonlar konstruktiv hamkorlikni davom 
ettirish, xavfsizlik sohasidagi hamkorlikni 
chuqurlashtirishga tayyor ekanliklarini tas-

diqladi. 
Ikrom AVVALBOYEV,

OʻzA muxbiri

XAVFSIZLIK 
KENGASHLARI 

KOTIBLARI UCHRASHUVI 
Boshlanishi 1-betda

Boshlanishi 1-betda

YANGI O‘ZBEKISTON

Oʻzbekistonga ham soʻnggi yillarda elek-
tromobillar kirib kelishi sezilarli darajada osh-
moqda. Bunday avtomobillar nafaqat ekologik 
toza, balki anchayin kamxarjligi sabab yurt-
doshlarimiz orasida ommalashib boryapti. 
Joriy yilning dastlabki 7 oyida yurtimizga 7 
ming 391 ta elek  tromobil import qilingan, bu 
oʻtgan yilning shu davriga nisbatan qariyb olti 
barobar yuqoridir. Ushbu elektromobillarning 
katta qismi esa Xitoyda ishlab chiqarilgan.

Xitoy elektrotexnika sanoati, xususan, ele-
ktromobil, yarimoʻtkazgichlar, maishiy texnika 
va boshqa koʻplab turdagi texnologiyalar 
olamida yetakchi ishlab chiqaruvchi davlat-
dir. Mamlakat oʻtgan yili 954 milliard dollar-

lik elektrotexnika mahsulotlari eksport qildi. 
Bu yoʻnalishda shu qadar ilgʻorlab ketganki, 
ulardagi zamonaviy texnologiyalar, yuqori ish-
lab chiqarish quvvatlarini chinakam inqilob, 
deyish mumkin.

Biz ana shu jarayonlarga bevosita gu-
voh boʻldik. Davlatimiz rahbarining shu yil 
17-18-oktabr kunlari Xitoyga tashrifi doira-
sida mamlakatning elektrotexnika sanoat 
kor xonalari faoliyati bilan ham tanishdik. Shu 
yoʻnalishda erishilgan kelishuvlar, hamkorlik 
bitimlari mamlakatimiz elektrotexnika tarmogʻi 
rivoji yoʻlidagi katta qadamlardan biri boʻladi, 
desak mubolagʻa emas.

“Bir makon, bir yoʻl” uchinchi xalqaro fo-
rumi doirasida Prezidentimiz Xitoyning gigant 
kompaniyalaridan biri — “Amer International” 
xoldingi raisi Van Venin bilan uchrashdi. Mu-
zokaralar juda samarali va oʻzaro manfaatli 
kechdi. Davlatimiz rahbari har bir investor, bi-
znesmen va kompaniya rahbarlari bilan muzo-
karalarda ularning yurtimizga investitsiya kiriti-
shi uchun barcha sharoit yaratilganini taʼkidladi. 
Muzokaralar natijasida mamlakatimizda misni 
chuqur qayta ishlash orqali qoʻshilgan qi-
ymatli mahsulotlar, jumladan, elek trotexnika 
vositalari, elektromobillar uchun akkumulyator 
batareyalari, mikroelektronika mahsulotlari va 
yarimoʻtkazgichlar ishlab chiqarish kabi inno-
vatsion loyihalarni amalga oshirishga doir “yoʻl 
xaritasi” qabul qildik.

“Amer International” yuksak texnologiyalar, 
elektronika, yarimoʻtkazgichlar sanoati, metal-
lurgiya va konchilik tarmoqlaridagi loyihalari 
bilan mashhur. Ayni paytda kompaniya dunyo 
boʻylab amalga oshirayotgan loyihalarning 
umumiy qiymati 

Bu Xitoy tomonidan ilgari surilgan 
“Bir makon, bir yoʻl” tashabbusining 
asosiy qismidir. Bundan oʻn yil oldin 

boshlangan ushbu tashabbus, av-
valo, dunyo xalqlari oʻrtasidagi savdo-
iqtisodiy munosabatlarni rivojlantirish, 
Xitoyni jahon aholisining 60 foizi va 
yalpi ichki mahsulotining 30 foizi toʻgʻri 
keladigan 65 dan ortiq mamlakat bilan 
bogʻlaydigan yangi transport yoʻllarini 
shakllantirishga qaratilgani bilan aha-
miyatli. Bugungi kunga kelib esa “Ma-
kon va yoʻl” gʻoyasi xalqaro hamkor-
likning yangi modeliga aylandi.

Oʻzbekiston ushbu tashab-
busni birinchilardan boʻlib qoʻllab-
quvvatlagan. Oʻtgan davr mobay-
nida mamlakatimiz harakatning faol 
aʼzosiga aylanib, qator loyihalarda 
ishtirok etib kelmoqda. Davlatimiz 
rahbari shu yil 18-oktabr kuni Pekin 
shahrida boʻlib oʻtgan “Bir makon, 
bir yoʻl” uchinchi xalqaro forumidagi 
nutqida ham dastur tarafdorlarning 
umumiy taraqqiyot va farovonlikka 
erishish yoʻlidagi zaruriy, inklyuziv 
va ochiq platformaga aylanganini 
taʼkidladi. 

Xalqaro forumning bu galgi mav-
zusi “Inson va tabiat uygʻunligi yoʻlida 
“Yashil ipak yoʻli”ni birgalikda barpo 
etish”ga bagʻishlandi. Yaʼni barcha 
sohalarda “yashil” texnologiyalarni 
rivojlantirish, tobora dolzarb boʻlib 
borayotgan iqlim oʻzgarishlari oqi-
batlarining oldini olish va sayyoramiz 
iqlimini saqlab qolishga asosiy urgʻu 
berilmoqda. Qolaversa, sammit kun 
tartibidan savdo-iqtisodiy hamkor-
likni yanada rivojlantirish, transport-
kommunikatsiyaviy oʻzaro bogʻliqlikni 
kuchaytirish, raqamlashtirish dastur-
larini ilgari surish va boshqa masala-
lar oʻrin oldi.

Davlatimiz rahbari sammit 
ishtirokchilari bilan munosabatlarni 
yanada mustahkamlashga doir fikr-
larni bildirib, tashabbus maqsadlari-
ga monand bir qator takliflarni ilgari 
surdi. “Yashil” taraqqiyot dasturi”ni 
ishlab chiqish, Orolboʻyi mintaqasida 
Maxsus namunali texnologik parkni 
tashkil etish, Oʻzbekistonda “Yashil” 
moliyalashtirish” jamgʻarmasini taʼsis 
etish, dasturda ishtirok etayotgan 
mamlakatlarda “yashil” mahsulotlar, 
ayniqsa, qishloq xoʻjaligi mahsulot-
larining oʻzaro savdosidagi cheklov 
va toʻsiqlarni kamaytirish, “yashil” 
energiyaga oʻtish boʻyicha muloqotni 
faollashtirish tashabbuslari shular 
jumlasidan. Loyiha doirasida “yashil” 
madaniyatni rivojlantirish boʻyicha 
Global dasturni ishga tushirish ham 
taklif etildi. 

Barcha ishtirokchi davlatlar ilgari 
surilayotgan takliflar ularni bir maqsad 
yoʻlida birlashtirishga qaratilganini 
taʼkidlamoqda. Birgalikdagi saʼy-
harakatlar orqali esa insoniyatning 
“yashil” kelajagi uchun mustahkam 
poydevor yaratish koʻzda tutilgan. 
Qolaversa, tashabbus koʻlami tobora 

Yashil energetika Munosabat

ELEKTROTEXNIKA 
SANOATIDAGI 

ENG KATTA BOZOR
XITOY BILAN YANA BIR YIRIK 

KELISHUV IMZOLANDI

Xitoy elektrotexnika sanoatining keskin oʻsib borishi hisobiga 
dunyoda ishlab chiqarilgan misning deyarli yarmining 
isteʼmolchisidir. Batereya va akkumulyator ishlab chiqaruvchi 
jahondagi eng katta 10 ta korxonadan 6 tasi Xitoyda joylashgan. 
Shuningdek, mamlakatda umumiy qiymati 4,5 million tonna boʻlgan 
litiy konlari mavjud va u litiy-ion batareyalarini ishlab chiqarishda 
ham yetakchilik qilmoqda. 

Mirziyod YUNUSOV, 
“O‘zeltexsanoat” uyushmasi 
boshqaruvi raisi 

60 milliard dollardan koʻproq. Xolding Xi-
toyning 10 ga yaqin hududi hamda jahonning 
iqtisodiy markazlari boʻlgan Singapur, Jeneva 
va Los-Anjeles kabi shaharlarda yirik ishlab 
chiqarish quvvatlariga ega. 

Kompaniyaning yillik aylanma daromadi 
100 milliard dollarni tashkil qilmoqda. Ular 
egalik qiladigan Xitoydagi birgina Tunlin mis 
ishlab chiqarish sanoat parki yiliga 400 ming 
tonnaga yaqin mahsulot tayyorlaydi. Bu kichik 
raqamlar emas. Demak, mazkur kompaniya 
bilan hamkorlik Oʻzbekiston iqtisodiyoti, sano-
ati rivoji, qolaversa, mintaqada yirik xalqaro 
brendlarning keng jalb etilishi uchun mustah-
kam zamin yaratadi. 

Elektrda harakatlanadigan transport vosi-
talari ishlab chiqarilishida asosiy xom-ashyo 
mis boʻlib, issiqlik va elektr quvvatini eng 
yaxshi oʻtkazuvchi, elektrotexnika mahsulot-
lari asosi hisoblanadi. Agar oddiy avtotrans-
port vositasini tay yorlashda 8 kilogrammdan 
20 kilo grammgacha mis ishlatilsa, elek -
tromobilda bu koʻrsatkich 83 kilogrammgacha 
yetadi. Shu bois, jahonda mis xomashyosini 
ishlab chiqa rish va qayta ishlashga talab to-
bora ortib boryapti. 

Xitoy elektrotexnika sanoatining keskin 
oʻsib borishi hisobiga dunyoda ishlab chiqaril-
gan misning deyarli yarmining isteʼmolchisidir. 
Batareya va akkumulyator ishlab chiqaruvchi 
jahondagi eng katta 10 ta korxonadan 6 tasi 
Xitoyda joylashgan. Shuningdek, mamlakatda 
umumiy qiymati 4,5 million tonna boʻlgan litiy 
konlari mavjud va u litiy-ion batareyalarini ish-
lab chiqarishda ham yetakchilik qilmoqda. 

Oʻzbekiston bugun yaqin qoʻshnichilik va 
pragmatik tashqi siyosati tufayli rivojlangan 
davlatlar bilan barcha tarmoqlar qatori elek-
trotexnika sanoatida ham samarali aloqalar 
oʻrnatayotganiga guvoh boʻl yapmiz. Jum-

ladan, Xitoy bilan ushbu yoʻnalishdagi ham-
korlikni kengaytirish, oʻzaro tajriba almashish 
va savdo-iqtisodiy aloqalarni rivojlantirish yur-
timiz elektrotexnika sanoati taraqqiyotiga katta 
hissa qoʻshadi. 

Shu bois, soʻnggi yillarda nafaqat elektro-
mobil importi, balki shunday avtomobillarni 
mamlakatimizda ishlab chiqarish boʻyicha 
ham Xitoyning yirik kompaniyalari bilan ish-
lar olib borilyapti. Xususan, Fargʻonada Xitoy 
kompaniyasi bilan hamkorlikda elektromobil 
ishlab chiqarish loyihasi yakuniy bosqichga 
yetish arafasida. Toshkent shahri va Qoʻqonda 
esa elektr skuterlar ishlab chiqarish toʻliq 
oʻzlashtirildi.

Xitoyda oʻtgan xalqaro forum ana shunday 
salmoqli va yangi loyihalar uchun yoʻl ochib 
berdi. “Amer International” kompaniyasi bilan 
oʻtkazilgan muzokaralar yakunida yana bir 
hamkorlik kelishuvi imzolandi. Bu Toshkent 
viloyatida ish boshlagan “Ohangaron Tech 
Industrial” texnoparkida “Mis folgasi ishlab 
chiqarish” loyihasidir. Kelishuv doirasida yiliga 
50 ming tonna misni qayta ishlash quvvati 
yaratiladi. Muzokaralar davomida kompaniya 
rahbari bilan oldimizdagi vazifalarni muhoka-
ma qildik. Tez fursatlarda ishchi guruh tuzib, 
amaliy ishlarni boshlash boʻyicha kelishib ol-
dik. 

Xitoyning shu va boshqa yetakchi kom-
paniyalari mamlakatimizga Markaziy Osiyo 
mintaqasidagi biznesining bosh yoʻnalishi 
sifatida qarayotgani bizni quvontirdi. Xitoy 
mahalliy elektrotexnika sanoatimizda asosiy 
importyor davlatlardan biri boʻlibgina qol-
may, ishlab chiqarishdagi faol hamkorimizga 
aylanmoqda. 

“MAKON VA YO‘L”  

Oʻzbekiston “Bir makon, bir yoʻl” tashabbusini faol qoʻllab-
quvvatlabgina qolmay, uning asosiy ishtirokchilaridan biriga 
aylangan. Loyiha davlatlar oʻrtasidagi transport-logistika 
tizimini rivojlantirish orqali ijtimoiy-iqtisodiy taraqqiyotga keng 
yoʻl ochadi. Bu esa tashabbus doirasida barcha sohalarda ilgari 
surilayotgan saʼy-harakatlar, jumladan, oziq-ovqat xavfsizligini 
taʼminlash, iqlim oʻzgarishlarining oqibatlarini kamaytirish, 
tinch va xavfsiz muhitni yaratish, doʻstona aloqalarni 
mustahkamlash hamda “Yashil ipak yoʻli” gʻoyasini samarali 
amalga oshirishga xizmat qiladi.

Sohibjon TOPILDIYEV, 
iqtisodiyot fanlari doktori, professor

kengayib boryapti, demakki, oʻzaro 
hamkorlikka tayyor davlatlar koʻp va 
ular bir-birini bogʻlovchi transport-

tranzit yoʻnalishidagi yangi loyihalar-
dan manfaatdor.

Quruqlikdagi imkoniyatlar 
ishga solinadi

Jahon ekspertlar hamjamiyati Xitoy 
tomonidan ilgari surilgan “Bir makon, 
bir yoʻl” tashabbusining transportga 
doir qismi xususida koʻp soʻz yurit-
moqda. Boisi, ayni shu jihat Marka-
ziy Osiyoning jahon iqtisodiyotidagi 
oʻrnini yanada oshiradi. Mintaqada 

kechayotgan katta oʻzgarishlar, 
tezkor rivojlanish yangi transport-
tranzit yoʻlaklarini ochish, dunyo 
davlatlari oʻrtasidagi oʻzaro savdo 
hajmining ortishiga imkon yaratadi. 

Tahlillarga koʻra, “Bir makon, bir 
yoʻl” global loyihasining amalga oshi-
rilishi Markaziy Osiyo mamlakatlari 
tashqi savdosida yuk yetkazib be-
rish vaqti va savdo xarajatlarini an-
cha qisqartiradi. Masalan, “Xitoy 
— Markaziy Osiyo — Gʻarbiy Osiyo” 
iqtisodiy kamari boʻyicha yuk tashish 
vaqti 25 foizdan koʻproqqa qisqarishi, 
savdo xarajatlari esa 21 foizga pasayi-
shi mumkin. Operatsion xarajatlar-
ning kutilayotgan kamayishi xalqaro 
va mintaqaviy savdo hajmini oshirish, 
iqtisodiy oʻsishni ragʻbatlantirish va 
mintaqada qoʻshimcha ish oʻrinlari 
yaratishga xizmat qiladi.

Shu bois, Markaziy Osiyo mam-
lakatlarining transport-tranzit sa-
lohiyatini oshirish, barcha turdagi 
transport vositalarini rivojlantirishga 
katta eʼtibor qaratilmoqda. Jumladan, 
qoʻshimcha yuk tashish oqimlarini 
jalb etish imkonini beradigan yangi 
transport va tranzit yoʻlaklarini shakl-
lantirish, xalqaro logistika markazlari 
tarmogʻini yaratish, xorijiy mamlakat-
larning portlaridan samarali foydala-
nish masalalari  mintaqamiz uchun 

dolzarb ahamiyat kasb etadi. Bel-
gilangan vazifalar qatorida Markaziy 
Osiyoda Janubiy va Janubi-Sharqiy 
Osiyo, Yevropa, Yaqin va Oʻrta Sharq 
mamlakatlarini birlashtiruvchi yagona 
integratsiyalashgan xabni yaratish 
ham bor. “Bir makon, bir yoʻl” tashab-
busi tarafdorlarining maqsadi esa 
ana shu vazifalarni birgalikda amal-
ga oshirish, mintaqa tranzit salohi-
yatini rivojlantirish, xalqaro transport 
yoʻlaklaridan foydalanish samarador-
ligini kengaytirib, xalqaro tashuvlar 
jarayonidagi turli toʻsiqlarni bartaraf 
etishga qaratilgan chora-tadbirlarni 
ishlab chiqish, meʼyoriy-huquqiy baza 
va tarif siyosatini takomillashtirishdan 
iborat.

Bu borada mintaqa davlatlari ye-
tarlicha imkoniyatga ega. Birgina 
temir yoʻl transportini olaylik. Hozirgi 
kunda ushbu transport vositasi yuk 
tashuvida asosiy oʻrinni egallaydi. 
Boisi, mintaqa mamlakatlarida be-
vosita dengizga chiqish yoʻllari 
yoʻqligi sa babli quruqlik transportini 
rivojlantirish hamda tranzit salohiyatni 
oshirishga toʻgʻri keladi. 

Maʼlumotlarga koʻra, Markaziy 
Osiyo mamlakatlari temir yoʻllarining 
uzunligi 22 ming kilometrga teng. 
Qozogʻiston eng yirik va eng koʻp 
foydalaniladigan temir yoʻllar tizimiga 
ega boʻlib, uning hissasiga mintaqa-
dagi temir yoʻllarning 66 foizi va bar-
cha yuk tashishlarning 84 foizi toʻgʻri 

keladi. Hududdagi temir yoʻllarning 
qariyb 18 foizi esa Oʻzbekistondan 
oʻtadi va barcha tashishlarning qariyb 
11 foizi mamlakatimiz orqali amalga 
oshiriladi. Turkmaniston taxminan 12 
foiz mintaqaviy temir yoʻllarga ega-
lik qiladi va barcha tashishlarning 4 
foizini taʼminlaydi.

Transport-logistika tizimi 
rivojida yangi bosqich

Yurtimiz Markaziy Osiyoning 
markazida joylashgani bois, barcha 
davlatlar oʻrtasidagi muhim boʻgʻin, 
oʻzaro hamkorlikning asosiy kata-
lizatori hisoblanadi. Mamlakatimiz 
2017-yildan buyon mintaqa davlatlari 
bilan oʻzaro manfaatli hamkorlik qi-
lish va umumiy xavfsizlikni taʼminlash 
maqsadida barcha yoʻnalishlarda 
ochiq tashqi siyosat olib bormoqda. 

Ayniqsa, mintaqa davlatlari oʻrtasida 
transport-kommunikatsiya tizimini 
shakllantirish, transport-logistika so-
hasida yangi investitsiya loyihalarini 
ishlab chiqishga doir saʼy-harakatlarni 
faollashtirish, koʻp tomonlama ham-
korlik uchun qulay sharoitlar yaratish-
ga katta hissa qoʻshyapti. Buning nati-
jasida Markaziy Osiyo orqali oʻtadigan 
qator xalqaro transport yoʻlaklari tash-
kil etilmoqda. 

Ushbu jarayonlarda, ayniqsa, 
Oʻzbekistonning faol ishtiroki ortib 
borayotganini kuzatish mumkin. Xu-
susan, mamlakatimizni qator xorijiy 
davlatlar, Frankfurt, Milan, Bryus-
sel, Vena, Saragosa, Oslo, Bazel, 
Dubay, Tehron, Shanxay kabi yirik lo-
gistika markazlari bilan bogʻlaydigan 
“Navoiy” xalqaro intermodal logistika 
markazi faoliyati jadal rivojlanmoqda. 
Amudaryo orqali oʻtadigan koʻpriklar 
esa yuk oqimlarini Osiyo va Tinch 
okeani mintaqasi, Janubiy Osiyo 
davlatlaridan Kaspiy dengizi, undan 
keyin Qora dengiz va Oʻrta yer den-
gizi mintaqasi, Yevropa, Kavkazorti, 
Yaqin va Oʻrta Sharq mamlakatlariga 
toʻgʻridan-toʻgʻri olib chiqish imko-
nini beradi. Bu koʻpriklar Oʻzbekiston 
— Turkmaniston — Eron — Oʻmon 
transport-tranzit yoʻnalishining muhim 
boʻgʻini hamdir.

2017-yil fevralida Markaziy Osiyo-
dan ilk bor Xitoyga toʻgʻridan-toʻgʻri 
chiqadigan Toshkent — Andijon — 
Oʻsh — Irkeshtom — Qashgʻar av-
tomobil yoʻlagi orqali qatnov yoʻlga 
qoʻyildi. Yana bir loyihaga koʻra, 
2018-2023-yillarda Xitoy va Gʻarbiy 
Yevropani bogʻlaydigan “Yevroosiyo” 
transport yoʻlagini qurish va foy-
dalanishga topshirish rejalashtirilgan. 
Ushbu magistral Pekindan boshlab 
Ostona, Moskva va Minsk orqali Ber-
linga qadar davom etadi. Dastlabki hi-
sob-kitoblarga koʻra, 2050-yilga borib, 
yoʻlak orqali yiliga 37 million yoʻlovchi 
tashiladi.

Davlatimiz rahbari 2018-yil iyun 
oyida Sindao shahrida boʻlib oʻtgan 
SHHT sammitida Oʻzbekiston  Mozori 
Sharif — Hirot, Xitoy — Qirgʻiziston 
— Oʻzbekiston temir yoʻlini qurish, 
shuningdek, Markaziy Osiyo — Fors 
koʻrfazi, “Shimol — Janub” va “Sharq 
— Gʻarb” transmintaqaviy yoʻlaklarni 
rivojlantirish tarafdori ekanini 
taʼkidladi. Natijada oxirgi yillarda Xi-
toy — Qirgʻiziston — Oʻzbekiston 
temir yoʻli qurilishi faollashdi. Mazkur 
loyiha SHHT mamlakatlari uchun dol-
zarb ahamiyatga ega. Uning amalga 
oshirilishi loyiha ishtirokchilari hamda 
Markaziy Osiyoning boshqa barcha 
davlatlari va Xitoy oʻrtasidagi savdo-
iqtisodiy munosabatlarni kengaytirish 
imkonini beradi. Ushbu temir yoʻl Xitoy 
yuklarini Yevropa mamlakatlariga yet-
kazadigan eng qisqa yoʻllardan biriga 
aylanadi va Markaziy Osiyo transport-
logistika infratuzilmasini rivojlanti-
rishga xizmat qiladi. Yuk tashuv lari 
esa Qirgʻiziston va Oʻzbekiston orqali 
oʻtadi. 

Xitoy — Qirgʻiziston — Oʻzbekiston 
temir yoʻli loyihasi Sharqiy Osiyodan 
Yaqin Sharq va Janubiy Yevropa 
mamlakatlariga boʻlgan yoʻlni tax-
minan 900 kilometrga, yuk yetkazib 
berish muddatini esa 7-8 sutkaga 

kamaytiradi. Dastlabki hisob-
kitoblarga koʻra, yuk 

tashish hajmi yiliga 
12-15 million tonna 
atrofida boʻladi. 

Mazkur loyi-
ha va umuman, 

Xitoy bilan 
b o g ʻ l o v c h i 

temir yoʻl qu-
rilishi ortidan 
Oʻzbekistonning 

transport-logistikasi borasidagi oʻrni 
keskin oʻzgaradi, deb ayta olamiz. 
Yaʼni yurtimiz markaziy nuqtaga ay-
lanib, chorraha vazifasini bajaradi. 
Qolaversa, yoʻlakni Janubiy Osiyo 
(Pokiston) tomon burish ham mumkin.

Umuman, Oʻzbekiston “Bir makon, 
bir yoʻl” tashabbusini faol qoʻllab-
quvvatlabgina qolmay, uning asosiy 
ishtirokchilaridan biriga aylangan. 
Loyiha davlatlar oʻrtasidagi transport-
logistika tizimini rivojlantirish orqali 
ijtimoiy-iqtisodiy taraqqiyotga keng 
yoʻl ochadi. Bu esa tashabbus doira-
sida barcha sohalarda ilgari surilayot-
gan saʼy-harakatlar, jumladan, oziq-
ovqat xavfsizligini taʼminlash, iqlim 
oʻzgarishlarining oqibatlarini kamayti-
rish, tinch va xavfsiz muhitni yaratish, 
doʻstona aloqalarni mustahkamlash 
hamda “Yashil ipak yoʻli” gʻoyasini 
samarali amalga oshirishga xizmat 
qiladi.

VAQT HAM, MASOFA HAM 
QISQARADI

Boshlanishi 1-betda

Boshlanishi 1-betda

Taraqqiyot yo‘li 

(POYTAXTIMIZ SHU MAVZUDAGI XALQARO       FORUMGA

Yoshlar eng bebaho va juda 
muhim resurs hisoblanadi, 

shuning uchun ularga sarflangan 
sarmoya koʻp karra miqdorlarda 
oʻzini qoplaydi.

BMTning “Yoshlar – 2030” 
strategiyasidan.

IMKONIYATLAR VA HIMOYA QILISH 
Yer yuzining qaysi hududida boʻlmasin, yoshlar yanada 
adolatli va teng huquqli muhitda yashashni hamda eng 
zamonaviy imkoniyatlar va qulayliklardan foydalanishni, 
qolaversa, oʻzlari mansub jamiyatlardagi qarorlar qabul qilish 
jarayonlarida erkin ishtirok etishni xohlaydi. Ular hozirgi 
davrda toʻlaqonli taʼminlanishi tobora oʻtkir muammoga 
aylanayotgan taʼlim, sogʻliqni saqlash, bandlik va gender 
tenglik bilan bogʻliq huquqlari yoʻlidagi turli gʻovlar bartaraf 
etilishini haqli ravishda talab qilib chiqmoqda.

YOSHLAR HUQUQLARI:

Boshlanishi 1-betda

Yoshlar huquqlari bo‘yicha 
xalqaro anjuman: uning 

tashabbuskori va ahamiyati

— Bashariyatning necha ming yillik tarixiy 
rivojlanish tajribasi shundan dalolat bera-
diki, har qanday davlatning kelajagi hamisha 
yosh avlodga toʻgʻridan-toʻgʻri bogʻliq boʻlib 
kelgan, — dedi A.Saidov. — Chunki aynan 
18-30 yosh oraligʻidagi navqiron insonlar-
ning kreativ, yaʼni zamonaviy fikrlashi, be-
misl shiddat-shijoati, ijtimoiy masʼuliyatni 
his etib yashashi, puxta bilim olganligi va 
muayyan kasb-korni egallagani har qanday 
demokratik jamiyatning barqaror taraqqiyoti-
ni taʼminlashda hal qiluvchi ahamiyatga ega.

Eʼtibor bering: hozirgi kunda say-
yoramizda istiqomat qiladigan 15 yosh-
dan 24 yoshgacha boʻlgan insonlar soni 
1 milliard 200 milliondan ortiq boʻlib, bu 
dunyo jami aholisining 16 foizi, degani-
dir. BMT Barqaror taraqqiyot maqsadlari-
ning bajarilishi muddati tugaydigan sana, 
yaʼni 2030-yilda ushbu koʻrsatkich 7 foiz 
koʻpayib, salkam 1 milliard 300 millionga 
yetishi kutilmoqda.

Shu maʼnoda, Oʻzbekiston yoshlarini 
intellektual, jismoniy va maʼnaviy-ruhiy ji-
hatdan barkamol etib tarbiyalash uchun 
davlat va jamiyatning kuch-salohiyati, 
mablagʻi va boshqa zarur imkoniyatlari 
tobora koʻp, izchil hamda tizimli asosda 
yoʻnaltirilayotgani bejiz emas. Binobarin, 
bugungi kunda mamlakatimizda 30 yosh-
gacha boʻlgan yoshlar 19 million 600 
mingdan ziyodni yoki aholining 55,6 
foizini tashkil qilmoqda. Mehnat bozoriga 
har yili oʻrtacha 600 ming yosh kirib kela-
yotgani hisobga olinsa, kelgusi 10 yilda bu 
raqam 1 millionga yetadi.

— Yoshlar huquqlariga bagʻishlab 
qadimiy, goʻzal va fusunkor shahri 
azim — Toshkentimizda xalqaro forum 
oʻtkazish tashabbusi kim tomonidan, 
qachon va qayerda ilgari surilgan?

— Ushbu jahon anjumanining tashab-
buskori Oʻzbekiston Respublikasi 
 Prezidenti Shavkat Mirziyoyevdir. Prezi-
dentimizning 2023-yil 12-maydagi farmoni bi-
lan tasdiqlangan “Inson huquqlari umum-
jahon deklaratsiyasi qabul qilinganligi-
ning 75 yilligiga bagʻishlangan tadbirlar 
dasturi”da (26-band) xuddi shu mavzuda 
xalqaro forum oʻtkazish koʻzda tutilgan. 

Bu haqda fikr yuritganda, albatta, 
Oʻzbekiston Prezidenti Nyu-Yorkda boʻlib 
oʻtgan BMT Bosh Assambleyasining 78-ses-
siyasida soʻzlagan nutqida Birlashgan 
Millatlar Tashkiloti huzurida Markaziy 
Osiyo yoshlari rivojiga koʻmaklashish 
boʻyicha ishchi guruh tuzish tashabbusi 
bilan chiqqanini taʼkidlash zarur. Nega 
deganda, ushbu tashabbus bizning butun 
mintaqada yoshlar huquqlarini eng yuksak 
darajada taʼminlash va roʻyobga chiqarish-
dan manfaatdorligimizni amalda yana bir bor 
tasdiqladi.

Bugungi kunda Markaziy Osiyo mam-
lakatlarida istiqomat qiladigan jami aho-
lining qariyb yarmini yoshlar tashkil eta-
di. Bu muhim omil, bir tomondan, ana shu 
koʻp sonli navqiron insonlarning huquqla-
rini yanada toʻla taʼminlash choralarining 
dolzarbligini bildirsa, ikkinchi tomondan, 
barkamol yosh avlod kuch-shijoati, bilimi va 
salohiyatini taraqqiyot, barqarorlik hamda 

bunyodkorlik faoliyatiga yoʻnaltirish alohida 
ahamiyat kasb etishini anglatadi.

Oʻzbekiston Respublikasi Prezidenti joriy 
yil 16-oktyabr kuni Samarqand shahrida 
boʻlib oʻtgan Butunjahon turizm tashkiloti 
(UNWTO) Bosh Assambleyasining 25-ses-
siyasida qator muhim tashabbuslarni ilgari 
surdi. Davlat rahbari, jumladan, yaqinda 
Samarqandda ochilgan turizm sohasi uchun 
kadrlar tayyorlash va ularning malakasini 
oshirish boʻyicha dunyoda oʻxshashi yoʻq 
UNWTO Xalqaro turizm akademiyasida mu-
taxassislarni oʻqitish uchun maxsus grantlar 
ajratilishini eʼlon qildi. Oʻzbekiston Prezi-
denti, shuningdek, yoshlar uchun sayyoh-
likni rivojlantirish loyihalari hamda yangi 
gʻoyalarni yaratishda muhim va foydali may-
donga aylanadigan Jahon yoshlar turizmi 
sammitining navbatdagisini Toshkent shah-
rida oʻtkazishni taklif etdi.

Oʻzbekiston Prezidenti soʻnggi yillarda 
yoshlar masalasi boʻyicha 20 dan ortiq mil-
liy, mintaqaviy va xalqaro tashabbuslarni 
ilgari surganini alohida taʼkidlash lozim. 
Jumladan, davlatimiz rahbarining mintaqa-
viy tashabbuslariga quyidagilar kiradi:

yoshlar masalasida samarali hamkorlik-
ni yoʻlga qoʻyish maqsadida doimiy faoliyat 
yuritadigan Markaziy va Janubiy Osiyo 
mamlakatlari yoshlari kengashini tuzish;

Oʻzbekistonda Markaziy Osiyo yosh-
lari forumini oʻtkazish;

yoshlarga doir siyosatning umumiy 
yoʻnalishlari toʻgʻrisida koʻp tomonlama 
bitim tayyorlash;

oʻzaro innovatsion hamkorlik va yoshlar 
masalasida munosabatlar sohasida qabul 
qilingan strategik dasturiy hujjatlarni amal-
ga oshirish maqsadida Oʻzbekistonda MDH 
mamlakatlari yosh olimlarining “Yoshlar 
— innovatsiya tarafdori” shiori ostidagi 
birinchi kongressini oʻtkazish;

“SHHT — ilgʻor gʻoyalar va kelajak 
tashabbuslari makoni” mavzusida yosh-
lar oʻrtasida muloqotni kengaytirish 
boʻyicha tadbirlar dasturini tayyorlash;

mamlakatlarimizdagi isteʼdodli yo-
shlar uchun ilm-fan va taʼlim sohasida 
Al-Xorazmiy, Forobiy, Jomiy, Maxtumquli, 
 Chingiz Aytmatov kabi Markaziy Osiyo za-
minidan yetishib chiqqan buyuk mutafak-
kirlar, alloma va faylasuflar nomidagi min-
taqaviy grant va stipendiyalar taʼsis etish;

yosh avlodni ekstremistik gʻoyalar 
taʼsiridan himoya qilish maqsadida yosh-
larning radikallashuviga qarshi kurash-
ish sohasidagi hamkorlik boʻyicha Min-
taqaviy kompleks dastur ishlab chiqish;

suv va boshqa tabiiy resurslardan 
tejab-tergab foydalanish madaniyatini 
shakllantirish, maxsus dasturni qabul 
qilgan holda, yoshlar tashabbuslari va 
startaplarini qoʻllab-quvvatlash masa-
lalarida yoshlar bilan ishlashni min-
taqaviy darajada tashkil etishga alohida 
eʼtibor qaratish;

“Hamdoʻstlik kubogi” futbol turnirini 
qayta tiklash va yoshlar jamoalari oʻrtasida 
navbatdagi uchrashuvlarni Oʻzbekistonda 
oʻtkazish;

Yosh isteʼdodlar (Markaziy Osiyo — 
Xitoy) forumini yoʻlga qoʻyish va hokazo.

Ayni tashabbuslarning aksariyati 
roʻyobga chiqqan boʻlsa, boshqalarini 
amalga oshirish jarayonlari izchil davom 
etmoqda.

Oʻzbekiston Prezidenti bunga qadar 
— BMT Bosh Assambleyasining 72-ses-
siyasida BMTning Yoshlar huquqlari 
boʻyicha xalqaro konvensiyasini ish-
lab chiqish tashabbusini ilgari sur-
gandi. Oʻz navbatida, davlatimiz rahbari 
BMT Bosh Assambleyasining 75-ses-
siyasida xalqaro hamjamiyatni ushbu 
Konvensiyaning qabul qilinishi bilan 
bogʻliq Oʻzbekiston tashabbusini qoʻllab-
quvvatlashga chaqirdi.

Yoshlar huquqlari boʻyicha xalqaro kon-
vensiyani ishlab chiqish tashabbusining 
roʻyobga chiqarilishi yoshlar duch kelayot-
gan muammolarga samarali yechimlar 
topish, shuningdek, xalqaro hujjatlarda 
mav jud boʻlgan yoshlar huquqlariga 
 taalluqli ayrim nomuvofiq oʻrinlarni bartaraf 
etishda katta rol oʻynaydi. Shuni inobatga 
olgan holda, xalqaro jamoatchilik orasida 
mazkur tashabbusni qoʻllab-quvvatlovchilar 
safi ortib bormoqda. 

Oʻz navbatida, mazkur xalqaro fo-
rumni oʻtkazish uchun nega aynan Tosh-
kent shahri tanlandi, degan savol tugʻilishi 
mumkin. Gap shundaki, Mustaqil Davlat-
lar Hamdoʻstligi (MDH) hukumat rahbar-
lari kengashining qaroriga koʻra, 2024-yil 
boʻyicha Toshkent shahriga “MDH Yosh-
lar poytaxti” maqomi berildi. Shu nuqtayi 

nazardan, yoshlar huquqlari boʻyicha xalqa-
ro anjumanning poytaxtimizda boʻlib oʻtishi 
mantiqan asosli va har tomonlama maqbul, 
deb hisoblaymiz.

— Yoshlar huquqlari boʻyicha milliy 
yoki mintaqaviy emas, aynan xalqaro 
forum oʻtkazilishini qanday izohlaysiz?

— Ushbu voqelik Oʻzbekistonning Yosh-
lar huquqlari boʻyicha xalqaro konvensiya 
ishlab chiqishga doir tashabbusi bevosita 
xalqaro mazmun-mohiyatga egaligi bilan 
chambarchas bogʻliq. Prezidentimizning 
xalqaro tashabbusi butun dunyo yosh-

lari huquqlarini, demakki, ularning toʻkis 
va farovon buguni hamda baxtli kelajagini 
taʼminlashga qaratilgan.

Yer yuzining qaysi hududida boʻlmasin, 
yoshlar yanada adolatli va teng huquqli 
muhitda yashashni hamda eng zamonaviy 
imkoniyatlar va qulayliklardan foydala-
nishni, qolaversa, oʻzlari mansub jamiyat-
lardagi qarorlar qabul qilish jarayonlarida 
erkin ishtirok etishni xohlaydi. Ular hozirgi 
davrda toʻlaqonli taʼminlanishi tobora oʻtkir 
muammoga aylanayotgan taʼlim, sogʻliqni 
saqlash, bandlik va gender tenglik bilan 
bogʻliq huquqlari yoʻlidagi turli gʻovlar bar-
taraf etilishini haqli ravishda talab qilib chiq-
moqda.

Yoshlarning taraqqiyot sohasidagi hal 
qiluvchi mavqeidan kelib chiqib, ularga oʻz 
salohiyatlarini namoyon etishi uchun ye-
tarlicha bilim berish va imkoniyatlar eshi-
gini keng ochish kerak. Xususan, yoshlar 
iqtisodiyot rivojiga munosib ulush qoʻsha 
olishi uchun, bir tomondan, ular zarur bilim 
va koʻnikmalarga ega boʻlishi, ikkinchi to-
mondan, mehnat bozorida keng yoʻl ochib 
berilishi shart. 

Shu maʼnoda, BMT tarixida ilk bor bu 
borada “Yoshlarni ijtimoiy hayotga jalb 
etish orqali demokratiyani mustah-
kamlash” nomli Yoshlar strategiyasi 
qabul qilingani juda muhim. Oʻzbekiston 
2030-yilgacha moʻljallangan BMT strate-
giyasini shiddat bilan amalga oshirayot-
gan 10 ta davlat qatoriga kiradi.

Birlashgan Millatlar Tashkiloti qisqa 
muddat ichida Oʻzbekistonda Yoshlar parla-
menti, BMTning Yoshlar maslahat kengashi 
tuzilganini olqishladi. Mamlakatimizda 

yosh larni jamiyat hayotiga tom maʼnoda jalb 
etish, ularning huquqlari va imkoniyatlarini 
tubdan kengaytirishga qaratilgan koʻplab 
strategiyalar qabul qilingani ham xalqaro 
hamjamiyat eʼtirofiga sazovor boʻldi.

Yoshlar huquqlarini himoya 
qilishning xalqaro 

mexanizmlari

— Yoshlar huquqlarini himoya qilish tizi-
mini rivojlantirish sohasida Afrika, Osiyo, 
Yevropa qitʼalari hamda Tinch okeani va Lotin 
Amerikasi mintaqalarida hukumatlararo kon-
ferensiyalar tomonidan qabul qilingan ilgʻor 
vosita va standartlar eng muhim oʻrinlarni 
egallab turibdi. Bu vosita va standartlar ning 
aksariyati BMT doirasida qabul qilingan 
boʻlib, keyingi 30 yilda yoshlar huquqlarini 
himoya qilish sohasidagi xalqaro hujjatlar 
soni 10 tadan oshganini taʼkidlash darkor.

Shubhasiz, Inson huquqlari umumjahon 
deklaratsiyasi insonning, shu jumladan, 
yosh larning ajralmas huquqlari kafolatlan-
gan birinchi xalqaro-huquqiy hujjat hisobla-
nadi. Shu nuqtayi nazardan, joriy yilda maz-

kur deklaratsiyaning 75 yilligi butun dunyoda 
keng nishonlanayotgani tahsinga sazovor.

Inson huquqlari umumjahon deklaratsi-
yasining yubileyi yana bir xalqaro sana — 
Inson huquqlari boʻyicha Vena butunjahon 
konferensiyasining 30 yilligi bilan hamo-
hang nishonlanmoqda. Zero, 1993-yili boʻlib 
oʻtgan ushbu konferensiyada BMTning In-
son huquqlari boʻyicha oliy komissari 
Boshqarmasiga asos solingan. 

Deklaratsiyaning 75 yilligi doirasida va 
inson huquqlarini himoya qilish bilan bogʻliq 
qizgʻin faoliyatning peshqadamlari boʻlgan 
yoshlar oʻz huquqlarini amalga oshirish as-
nosida turli qiyinchiliklarga duch kelayot-
ganini hisobga olgan holda, BMTning 
Inson huquqlari boʻyicha oliy komis-
sari Boshqarmasi tomonidan Yoshlar 
huquqlari boʻyicha maslahat guruhi taʼsis 
etilgan. Maslahat guruhining asosiy vazi-
fasi inson huquqlarini taʼminlash faoliyatida 
izchil ishtirok etish, yoshlar siyosatiga oid 
tashabbuslarni qoʻllab-quvvatlash va yoshlar 
huquqlari boʻyicha xalqaro-huquqiy hujjatlar 
ishlab chiqish sohasidagi tashabbuslarni 
ragʻbatlantirishdan iborat.

Bu oʻrinda, ayniqsa, BMT Bosh Assam-
bleyasining 1995-yil 14-dekabrdagi 50/81-
son rezolyutsiyasi bilan Yoshlar manfaat-
lari uchun butunjahon saʼy-harakatlar 
dasturi qabul qilinganini alohida taʼkidlash 
lozim. Dastur 2000-yilgacha va keyingi 
davrga moʻljallangan boʻlib, yoshlar bilan 
bogʻliq faoliyatning 15 ta ustuvor yoʻnalishni 
qamragan va har qaysi sohaga taalluqli 
amaliy takliflarni oʻzida mujassam etgan. 
Mazkur dastur butun dunyoda yoshlar-
ning ahvolini yaxshilash maqsadiga xizmat 
qila digan milliy saʼy-harakatlar va xalqaro 

ragʻbat uchun siyosiy yoʻriq hamda rahbariy 
prinsiplar vazifasini bajarib kelayotgani 
ahamiyatlidir.

BMT Xavfsizlik kengashi 2015-yil 
9-dekabrda Yoshlar, tinchlik va xavfsiz-
lik toʻgʻrisidagi rezolyutsiyani qabul 
qilgani, shubhasiz, yoshlarning dunyo 
barqarorligi va taraqqiyotida tutgan faol 
rolini eʼtirof etish borasida muhim qadam 
boʻldi. Ushbu rezolyutsiya orqali Xavfsizlik 
kengashi barcha davlatlarni butun dun-
yoda tinchlik oʻrnatilishi va zoʻravonliklar 
barham topishiga erishish jarayonlarida 
yoshlarning amaliy ishtirok etishiga sha-
roitlar yaratadigan mexanizmlarni tatbiq 
etishga chaqirgan.  

BMT Bosh Assambleyasi 2015-
yil 17-dekabrda Yoshlar va inson 
huquqlari toʻgʻrisidagi rezolyutsiyani 
qabul qilgan. Unda ham yoshlarning 
huquqlarini taʼminlash masalalari va 
ayni jarayonlarda faol ishtirok etishga 
chaqiriq oʻz ifodasini topgan. Yoshlar-
ni inson huquqlari boʻyicha oʻqitish 
eng ustuvor vazifa etib belgilangan.

Bundan tashqari, 2019-yili qabul qilingan 
Yoshlar siyosati va dasturlari boʻyicha 
“Lissabon+21” deklaratsiyasi yoshlar-
ning huquqlarini turli shakl va koʻrinishlarda 
himoya qilish, ragʻbatlantirish hamda amal-
ga oshirishga qaratilgan qatʼiy chorlovdir. 
Deklaratsiyada barcha yoshlar, ayniqsa, 
xotin-qizlar, jamiyatning zaif qatlamlari, xu-
susan, ehtiyojmand va migrant, qishloqda 
yashaydigan va nogironligi boʻlgan hamda 
qandaydir jihatdan kamsitishlarga duch kel-
gan yosh avlod vakillarining aniq ehtiyojla-
rini qanoatlantirish muhimligi taʼkidlangan. 

BMT Barqaror taraqqiyot maqsadlarida 
yoshlar huquqlarining ahamiyati eng muhim 
masalalar qatorida yana bir bor alohida 
qayd etildi. Unga koʻra, yoshlarning faol va 
farovon hayoti, ularning huquqlari va im-
koniyatlari doirasini kengaytirish butun dun-
yoda barqaror rivojlanishni taʼminlashning 
hal qiluvchi omili sanaladi.

Shu nuqtayi nazardan, Barqaror taraqqi-
yotning barcha, yaʼni 17 maqsadi va 169 
vazifasida yoshlar manfaatlari hisobga olin-
gani diqqatga sazovor. Yanada muhimi, bu-
gungi kunda jahon yoshlari BMT Barqaror 
taraqqiyot maqsadlarida belgilangan mar-
ralarni zabt etishda faollik koʻrsatib, peshqa-
damlar safida bormoqda.

Yoshlar huquqlarini himoya qilish-
ga qaratilgan xalqaro mexanizmlar-
dan yana biri — BMTning “Yoshlar 
— 2030”  strategiyasidir. Yosh avlod 
vakillari ehtiyojlarini taʼminlash va sa-
lohiyatini mustahkamlash, shuningdek, 
yoshlarning huquqlarini barcha shakl va 
koʻrinishlarda kengaytirishga oid ushbu 
hujjatda qayd etilganidek, “Yoshlar eng 
bebaho va juda muhim resurs hisobla-
nadi, shu ning uchun ularga sarflangan 
sarmoya koʻp karra miqdorlarda oʻzini 
qoplaydi”.

BMT Inson huquqlari boʻyicha ken-
gashi Oʻzbekiston taklifiga koʻra, 2021 va 
2022-yillarda yoshlar huquqlari boʻyicha 
2 ta rezolyutsiya qabul qildi. Xususan, 
2021 yil 8-oktabr kuni Jeneva shahrida 
BMT Inson huquqlari boʻyicha kengash-
ining 48-sessiyasi doirasida qabul qilin-
gan Yoshlarning inson huquqlariga 
COVID-19 pandemiyasi taʼsiri oqibat-
lari toʻgʻrisidagi rezolyutsiyani ish-
lab chiqish va qabul qilish tashabbusini 
 Prezidentimiz Shavkat Mirziyoyev 2021-
yil 22-fevral kuni BMT Inson huquqlari 
boʻyicha kengashining 46-sessiyasida 
ilgari surgan.

Oʻz navbatida, 2022-yil 4-oktabrda 
BMTning Inson huquqlari boʻyicha ken-
gashi 51-sessiyasida “Yoshlar va inson 
huquqlari” rezolyutsiyasi qabul qilindi. 
Unda yoshlarning oʻz mamlakatlari rivoj-
lanishidagi ishtirokini kengaytirish, navqi-
ron avlod uchun teng imkoniyatlar yara-
tish, yoshlarni raqamli tahdidlardan himoya 
qilish, ular uchun inson huquqlari soha-
sidagi taʼlim boʻyicha tashabbuslarni ilgari 



YANGI O‘ZBEKISTON 52023-yil 21-oktabr, 219-son

VZUDAGI XALQARO       FORUMGA MEZBONLIK QILADI)

Milliy qonunchiligimizga 
koʻra, 30-iyun — 
Oʻzbekiston Respublikasida 
Yoshlar kuni etib 

belgilangan. Shuningdek, 
2020-yil 30-iyunda Prezident 
farmoniga asosan yoshlarga 
oid davlat siyosatini amalga 
oshiruvchi vakolatli davlat 
boshqaruvi organi — 
Oʻzbekiston Respublikasi 
Yoshlar ishlari agentligi 

tashkil etildi.

Prezidentimizning 

2023-yil 11-sentabrdagi 
farmoni bilan tasdiqlangan 
“Oʻzbekiston — 2030” 
strategiyasida 5 ta ustuvor 
yoʻnalish doirasida jami 
100 ta maqsadga erishish 

koʻzda tutilganidan 
xabardorsiz. Xususan, 
har bir insonga 

salohiyatini roʻyobga 
chiqarishi uchun munosib 
sharoitlar yaratishga 
qaratilgan birinchi ustuvor 
yoʻnalish tarkibiga 44 ta 
maqsad kiradi.

“Yoshlar huquqlari: 

imkoniyatlar va himoya 
qilish mexanizmlari” 
mavzusidagi xalqaro 
forumda yakuniy hujjat 
— Toshkent deklaratsiyasi 
ishlab chiqilishi 
rejalashtirilmoqda. Unda 
forumning asosiy natijalari 
va amaliy tavsiyalari 
mujassam boʻladiki, oʻz 
navbatida, bunday muhim 
hujjat istiqbolda yoshlar 
huquqlari sohasidagi 

yangi saʼy-harakatlar 
va ilgʻor tashabbuslar 
uchun mustahkam tag 
zamin vazifasini oʻtashiga 
ishonchimiz komil.

MEXANIZMLARI
surish, yoshlarning hayot tarziga taʼsir 
oʻtkazadigan qarorlarni qabul qilishda qat-
nashishi kabi masalalar ifodasini topdi.

Oʻzbekiston Respublikasi Prezi-
denti tashabbusi bilan 2022-yil  “Turkiy 
 dunyoda yoshlar tashabbuslarini 
qoʻllab-quvvatlash yili” deb eʼlon qilindi. 
Shu negizda Oʻzbekiston va Turkiy dav-
latlar tashkilotining yoshlar huquqlarini 
ragʻbatlantirishga asoslangan yondashuvni 
ilgari surish borasidagi xalqaro siyosatga 
sodiqligi jahon hamjamiyati eʼtiboriga yet-
kazildi. 

Yangi O‘zbekiston yoshlari: 
imkoniyatlar va istiqbollar

— Oʻzbekistonda yoshlarga har tomon-
lama va yuksak gʻamxoʻrlik koʻrsatish ma-
salasi davlat siyosatining ustuvor sohalari-
dan biri hisoblanadi. Aholining teng yarmi-
dan koʻpini tashkil etuvchi yoshlar joʻshqin 
va sergʻayrat ekani, mamlakatimizning 
zamonaviy asoslarda yanada taraqqiy 
etishining tayanch kuch-qudrati sanalgani 
uchun davlatimiz va jamiyatimizning doi-
miy eʼtiborida boʻlib kelmoqda.

Ayniqsa, yangi tahrirdagi Konstitutsi-
yamizda yoshlarning huquqlari, erkinliklari 
va qonuniy manfaatlarini har tomonlama 
qamrab olish hamda kafolatlashga alohida 
bob ajratildi. Asosiy qonunimizga yoshlar-
ning taʼlim olish, sogʻliqni saqlash, uy-joyga 
ega boʻlish, ishga joylashish, hordiq chiqa-
rishga oid huquqlarini himoya qilish hamda 

shaxsiy, siyosiy, iqtisodiy, ijtimoiy, madaniy, 
ekologik huquqlari himoyasini taʼminlash, 
shuningdek, ularning jamiyat hayoti va dav-
lat ishlarida faol ishtirok etishiga zarur sha-
roitlar yaratish yuzasidan davlat zimmasiga 
muayyan majburiyatlar yuklaydigan yangi 
normalar kiritilgani juda muhim.

Yangi Oʻzbekistonda yoshlarga oid dav-
lat siyosati doirasida navqiron avlod vakilla-
rining huquqlarini taʼminlash va qonuniy 
manfaatlarini kafolatlashga qaratilgan 
izchil va koʻlamdor chora-tadbirlar amalga 
oshirilmoqda. Ayni yoʻnalishdagi davlat 
siyosatining asosi hisoblanuvchi “Yosh-
larga oid davlat siyosati toʻgʻrisida”gi 
qonunda davlat tomonidan amalga oshiri-
ladigan hamda yoshlarni ijtimoiy jihatdan 
shakllantirish va ularning intellektual, ijodiy 
va boshqa yoʻnalishlardagi salohiyatini ka-
mol toptirish uchun shart-sharoitlar yarati-
lishini nazarda tutadigan ijtimoiy-iqtisodiy, 
tashkiliy va huquqiy chora-tadbirlar tizimi 
huquqiy negizda mustahkamlangan. 

Davlatimiz rahbari mamlakatimizda 
2021-yilni “Yoshlarni qoʻllab-quvvatlash 
va aholi salomatligini mustahkamlash 
yili” deb eʼlon qilar ekan:

birinchidan, BMT shafeligida Yoshlar 
huquqlari boʻyicha butunjahon konferensi-
yasini oʻtkazish;

ikkinchidan, BMT Iqtisodiy va ijtimoiy 

kengashining oʻninchi forumida Yoshlar 
huquqlari toʻgʻrisidagi konvensiya loyihasini 
taqdim etish;

uchinchidan, BMTning Yoshlar huquqlari 
boʻyicha maxsus maʼruzachisi institutini 
taʼsis etish tashabbuslarini ilgari surdi.

Oʻzbekistonda yoshlarga oid davlat siyo-
satini 2025-yilgacha rivojlantirish konsep-
siyasi, uni amalga oshirish boʻyicha “Yoʻl 
xaritasi” qabul qilindi. Konsepsiyada hal 
etishga qaratilgan asosiy vazifalar qatori-
dan jismonan sogʻlom, maʼnan rivojlangan 
yigit-qizlarni tarbiyalash, ularning ilmiy va 
ijodiy salohiyatlarini roʻyobga chiqarishga 
koʻmaklashish, huquq va erkinliklari, man-
faatlarini himoya qilish, yoshlarni mam-
lakatda amalga oshirilayotgan demokratik, 
ijtimoiy, huquqiy, iqtisodiy islohotlarga faol 
jalb etish masalalari oʻrin olgan.

Milliy qonunchiligimizga koʻra, 30-iyun 
— Oʻzbekiston Respublikasida Yoshlar 
kuni etib belgilangan. Shuningdek, 2020-
yil 30-iyunda Prezident farmoniga asosan 
yoshlarga oid davlat siyosatini amalga 
 oshiruvchi vakolatli davlat boshqaruvi or-
gani — Oʻzbekiston Respublikasi Yosh-
lar ishlari agentligi tashkil etildi. 

Yoshlarni qoʻllab-quvvatlash bilan 
bevo sita shugʻullanadigan ushbu agentlik 
2022-yildan boshlab oʻz faoliyatida mahal-
lalargacha kirib bordi. Natijada qisqa vaqt 
ichida 700 mingdan ziyod yigit-qizni 
ragʻbatlantirish uchun ularga “Yoshlar 
daftari” vositasida 650 milliard soʻm 
mablagʻ ajratilgani eʼtiborni tortadi.

Prezidentimizning 2022-yil 21-de-
kabrda qabul qilingan “Yangi Oʻzbekiston 
maʼmuriy islohotlarini amalga oshirish 
chora-tadbirlari toʻgʻrisida”gi farmoniga 
muvofiq, ilk bor Oʻzbekiston Respub-
likasi Yoshlar siyosati va sport vazirli-
gi tashkil etildi. Davlatimiz rahbarining 
2023-yil 7-apreldagi “Maʼmuriy islo-
hotlar doirasida yoshlar siyosati va 
sport sohasida davlat boshqaruvini 
samarali tashkil qilish chora-tadbirlari 
toʻgʻrisida”gi qarori bilan ushbu vazirlik 
faoliyatining ustuvor yoʻnalishlari belgilab 
berildi. 

Yoshlar siyosati va sport vazirligi faoli-
yatining ustuvor yoʻnalishlariga, jumladan, 
normativ-huquqiy hujjatlar va texnik jihat-
dan tartibga solish sohasidagi normativ huj-
jatlarning ishlab chiqilishi va tasdiqlanishini 
tashkil etish, yoshlar va sport sohasida 
yago na davlat siyosatini amalga oshirish, 
unda ishtirok etuvchi davlat organlari-
ning ushbu yoʻnalishdagi faoliyatini muvo-
fiqlashtirish hamda mazkur sohalarda qo-
nunchilikka rioya etilishi ustidan nazoratni 
amalga  oshirish, sohaga oid kompleks 
dasturlarni ishlab chiqish hamda yoshlar 
va sport sohasida faoliyat yuritadigan no-
davlat notijorat tashkilotlari hamda fuqarolik 
jamiyati ning boshqa institutlarini qoʻllab-
quvvatlash kabilar kiradi. 

Vazirlik, shuningdek, yoshlarning boʻsh 
vaqtini mazmunli tashkil etish, ularni 
Vatanga sadoqat, milliy va umuminsoniy 
qadriyatlarga hurmat ruhida tarbiyalash; 
yoshlarning intellektual salohiyatini oshi-
rish, iqtidorini roʻyobga chiqarish, ishbilar-
monlik tashabbuslarini qoʻllab-quvvatlash 
yoʻnalishlarida ham faol ish olib bormoqda.

Bugungi kunda Oʻzbekiston nodavlat 
notijorat tashkilotlari milliy assotsiatsiyasi 
1700 ga yaqin nodavlat notijorat tashkilotini 
birlashtiradi. Ularning 156 tasida 35 yosh-
gacha boʻlgan yosh rahbarlar faoliyat olib 
bormoqda. 

Mamlakatimizdagi yoshlar masalalari 
bilan bevosita shugʻullanadigan nodavlat 
notijorat tashkilotlari orasida Oʻzbekiston 
yoshlar tadbirkorligini qoʻllab-quvvatlash 
markazi, Respublika yoshlar markazi, 
Oʻzbekiston yoshlar ittifoqi, “Tafakkur” 
yosh lar targʻibot markazi, “Meros” hunar-
mand yoshlar va bolalar jamoat birlash-
masi, “Toʻmaris” ayollar va yoshlar marka-
zi, “Faol hayot” ayollar va yoshlar nodavlat 
notijorat tashkiloti, “Ayol va shodlik” ayollar 
va yosh larni ijtimoiy himoya qilish marka-
zini alohida qayd etish mumkin.

Shu bilan birga, Oʻzbekiston yosh-
lari umumjahon assotsiatsiyasi xorijdagi 
yosh larimizning muammolari va intilish-
larini tegishli tashkilotlar bilan birgalikda 
umumlashtirish va tahlil qilish hamda chet 
elda oʻqish yoki ishlashni rejalashtirayot-
gan yoshlarimiz uchun oʻquv qoʻllanmalari 
tayyorlash yoʻnalishidagi amaliy ishlar bi-
lan mashgʻul. Hozirgi vaqtda assotsiatsiya 
vakillari oʻz faoliyatini Belgiya, Buyuk Bri-
taniya, Germaniya, Turkiya, Misr, Yaponiya, 
Xitoy, Janubiy Koreya, Rossiya, Belarus, 
Latviya, Qozogʻiston va Ukrainada amalga 
oshirmoqda.

Oʻzbekiston Prezidenti tashabbuslari 

bilan yoshlar huquqlari mavzusida bir qa-
tor xalqaro anjumanlar ham oʻtkazildi. Xu-
susan, davlatimiz rahbarining BMT Inson 
huquqlari boʻyicha kengashi 46-sessiyasida 
ilgari surgan tashabbusi asosida 2021-yil 

12-13-avgust kunlari Toshkentda “Global 
harakatlarga yoshlarni jalb qilish” ma-
vzusida boʻlib oʻtgan Yoshlar huquqlari 
boʻyicha butunjahon konferensiyasi shu-
lar sirasiga kiradi. Xalqaro anjuman yakuni-
da qabul qilingan Toshkent Yoshlar dekla-
ratsiyasida, jumladan, Oʻzbekistonning  

3 ta xalqaro va mintaqaviy ahamiyatga 
molik tashabbusi qoʻllab-quvvatlandi. Bu 
oʻrinda, birinchidan, Yoshlar huquqlari 
boʻyicha konvensiyani qabul qilish, ikkin-
chidan, Markaziy va Janubiy Osiyo mam-
lakatlari Yoshlar kengashini tashkil etish, 
uchinchidan, Markaziy Osiyo yoshlari 

 forumini oʻtkazish tashabbuslari haqida 
soʻz  bormoqda.

Shuningdek, mamlakatimizda 2020-yil 
12-avgust — Xalqaro yoshlar kunida “Yosh-
lar — 2020: global birdamlik, barqaror 

davlatlari rahbarlarining beshinchi Masla-
hat uchrashuvida ham Markaziy Osiyo 
davlatlari ning yoshlarga oid siyosatiga 
alohida eʼtibor qaratdi. Davlatimiz rahbari 
yoshlar ning bilim va malakasini rivojlanti-
rish boʻyicha saʼy-harakatlarni birlashtirish, 
ularni yetuk malakali kadrlar qilib tayyorlash 
va bandligini taʼminlash maqsadida shu 
yoʻnalishdagi xalqaro tashkilotlar ishtirokida 
Markaziy Osiyo yoshlari imkoniyatla-
rini kengaytirish va ularning salohiyatini 
roʻyobga chiqarish markazini tashkil qi-
lishni taklif etdi.

Prezidentimiz Shavkat Mirziyoyev 
tashabbusi bilan Markaziy Osiyo davlatlari 
rahbarlarining Dushanbeda boʻlib oʻtgan 
Maslahat uchrashuvi yakunida mintaqa 
yoshlari manfaatlarini taʼminlash yoʻlida 
yana bir muhim amaliy qadam qoʻyildi. 
Yaʼni Qozogʻiston Respublikasi, Qirgʻiz 
Respublikasi, Tojikiston Respublikasi, 
Turkmaniston va Oʻzbekiston Respub-
likasi oʻrtasida yoshlarga oid siyosat-
ning umumiy yoʻnalishlari toʻgʻrisida 
bitim imzolandi.

Forumda milliy va xorijiy ekspertlar, 
yoshlar tashkilotlari yetakchilari, yoshlar 
parlamentlari, inson huquqlari boʻyicha 
milliy institutlar, fuqarolik jamiyati institut-
lari, ommaviy axborot vositalari, shuning-
dek, yoshlar huquqlari boʻyicha xalqaro va 
mintaqaviy tashkilotlar vakillari — mingga 
yaqin ishtirokchi qatnashishi kutilmoqda. 

Boʻlajak forum uning ishtirokchilari uchun 
zaruriy bilimlarga ega boʻlish, oʻzaro tajriba 
almashish, dolzarb gʻoya va loyihalarni 
roʻyobga chiqarish uchun qulay axborot-
maʼrifat va amaliy muhokama-munozara 
maydoniga aylanadi, degan umiddamiz. 
Bunda xalqaro anjuman ishi davomida si-
yosatchilar va jamoat arboblari, ilmiy-aka-
demik doiralar namoyandalari hamda tad-
birkorlar oʻrtasida boʻlib oʻtadigan jonli mu-
loqotlar muhim ahamiyat kasb etishi tayin.

“Yoshlar huquqlari: imkoniyatlar va 
himoya qilish mexanizmlari” mavzusida 
xalqaro forumning asosiy maqsadi: 

▪ yoshlar huquqlarini himoya qilish 
va ragʻbatlantirish uchun xalqaro ham-
da mintaqaviy vosita va mexanizmlar-
ning qoʻllanilishi sohasini xolis tahlildan 
oʻtkazish;

▪ yoshlar huquqlari va imkoniyatlarini hi-
moya qilish mexanizmlari samaradorligini 
oshirish boʻyicha oʻzaro fikr almashish;

▪ yoshlar huquqlarini himoya qilish 
muhimligi borasida jamiyatning xabardorligi 
va tushunchasini oshirish;

▪ yoshlar huquqlarini himoya qilishning 
eng maqbul amaliyoti va samarador mexa-
nizmlarini muhokama qilish hamda bu 
yoʻnalishdagi ilgʻor tajribalarni oʻrganish;

▪ yoshlar huquqlarini himoya qilishga 
qaratilgan siyosat va qonunchilikni targʻib 
etish hamda qoʻllab-quvvatlash;

▪ davlatlar, xalqaro tashkilotlar, fuqaro-
lik jamiyati va yoshlar tashkilotlari oʻrtasida 
yosh lar huquqlarini himoya qilish sohasida-
gi oʻzaro hamkorlikni mustahkamlashga 
koʻmaklashish;

▪ yoshlarni ularning huquqlari va man-
faatlari bilan bogʻliq qarorlar qabul qilish va 
rejalashtirish jarayonlariga jalb etish;

▪ yoshlarning teng imkoniyatlarini 
taʼminlash, salohiyatini oʻstirish va hayotini 
farovonlashtirishga qaratilgan dastur ham-
da loyihalar amalga oshirilishi va rivojlan-
tirilishini ragʻbatlantirish;

▪ kelgusida yoshlar huquqlari sohasidagi 
amaliy ishlar va siyosiy tashabbuslar uchun 
poydevor boʻlib xizmat qiladigan qarorlar va 
tavsiyalarni ishlab chiqish;

▪ yoshlar hayotiga daxldor qarorlarni 
qabul qilish jarayonlarida imkoniyati chek-
langan va nogironligi boʻlgan yoshlar 
huquqlari, gender tenglik, keng koʻlamli 
ishtirok va munosib ulush qoʻshilishini 
taʼminlashdan iborat.

Shu asosda “Yoshlar huquqlari: imkoni-
yatlar va himoya qilish mexanizmlari” ma-
vzusidagi xalqaro forumda yakuniy hujjat 
— Toshkent deklaratsiyasi ishlab chiqilishi 
rejalashtirilmoqda. Unda forumning asosiy 
natijalari va amaliy tavsiyalari mujassam 
boʻladiki, oʻz navbatida, bunday muhim huj-
jat istiqbolda yoshlar huquqlari sohasidagi 
yangi saʼy-harakatlar va ilgʻor tashabbus-
lar uchun mustahkam tag zamin vazifasini 
oʻtashiga ishonchimiz komil. Chunki ulugʻ 
nemis faylasufi Gyote taʼbiri bilan aytganda, 
“Garchi butun dunyo olgʻa harakat qila-
yotgan boʻlsa ham, yoshlar bu jarayonni 
har safar yangidan boshlashi kerak”. 

G‘ulom MIRZO suhbatlashdi.

rivojlanish va inson huquqlari” deb 
nomlangan Samarqand forumi  oʻtkazildi. 
Ushbu xalqaro anjuman yakunida qabul qi-
lingan “Yoshlar — 2020: global birdamlik, 
barqaror taraqqiyot va inson huquqlari” 
nomli Samarqand rezolyutsiyasida yosh-
lar tinchlik, xavfsizlik va barqaror taraqqiyotni 
taʼminlash hamda inson huquqlarini himoya 
qilish borasida muhim oʻrin tutishi, binobarin, 
navqiron avlod vakillarining oʻzlariga daxldor 
qarorlar qabul qilinishi jarayonlarida faol, 
mazmunli va inklyuziv tarzda ishtirok etishi 
zarurligi alohida taʼkidlandi.

Bundan tashqari,  2019-yil 7-8-oktabr 
kunlari Toshkent shahrida oʻtkazilgan Islom 
hamkorlik tashkiloti (IHT) Inson huquqlari 
boʻyicha mustaqil doimiy komissiyasi ning 
6-seminari “Tinchliksevar, demokra-
tik jamiyatlar barpo etish va barqaror 
rivojlanish yoʻlida yoshlar huquqlarini 
ragʻbatlantirish va himoya qilishning 
ahamiyati” mavzusiga bagʻishlandi. Semi-
nar ishtirokchilari qabul qilgan yakunlovchi 
hujjat — IHT aʼzo mamlakatlarida yoshlar 
huquqlari toʻgʻrisidagi Toshkent dekla-
ratsiyasida xalqaro darajada va IHTga aʼzo 
mamlakatlar tomonidan yoshlar huquqlarini 
toʻla taʼminlash yoʻlida amalga oshiriladigan 
muhim tashabbuslar bayon etilgan.

Yanada muhimi, Prezidentimizning 2023-
yil 11-sentabrdagi farmoni bilan tasdiqlan-
gan “Oʻzbekiston — 2030”  strategiyasida 
5 ta ustuvor yoʻnalish doirasida jami 100 
ta maqsadga erishish koʻzda tutilganidan 
xabardorsiz. Xususan, har bir insonga salo-
hiyatini roʻyobga chiqarishi uchun munosib 
sharoitlar yaratishga qaratilgan birinchi ustu-
vor yoʻnalish tarkibiga 44 ta maqsad kiradi. 

Bunda taʼlim, tibbiyot, ijtimoiy himoya, 
yoshlar siyosati, maʼnaviyat masalalariga 
taalluqli 156 ta amaliy chora-tadbir va 70 
ta vazifa qamrab olingan. Jumladan, “Top-
500”ga kiradigan xorijiy universitetlar bilan 
hamkorlikda kamida 50 ta qoʻshma taʼlim 
dasturi asosida “ikki diplomli tizim”ni joriy 
etish rejalashtirilmoqda. 

Strategiyada insonning taʼlim olishga 
doir konstitutsiyaviy huquqini yanada 
taʼminlashga xizmat qiladigan bunday 
aniq maqsad-vazifalar anchagina. Bun-
dan tashqari, strategiya doirasida ilm-fan 
va innovatsiyalar sohasi, ijtimoiy xizmatlar 
koʻrsatish, yoshlarga oid davlat siyosati va 
sportni ommalashtirish, maʼnaviy taraqqi-
yotni taʼminlash va madaniyat sohasini yangi 
bosqichga olib chiqish boʻyicha amalga oshi-
riladigan barcha islohotlarda inson, inson-
ning qadri, huquqlari, erkinliklari va qonuniy 
manfaatlari ustuvor ahamiyat kasb etadi. 

Xalqaro anjuman maqsadlari 
va kutilayotgan natijalar

— Toshkent xalqaro forumi tashki-
lotchilari va ishtirokchilari kimlar?

— Xalqaro anjumanni oʻtkazishda 
Oʻzbekiston hukumati nomidan ish 
koʻrish vakolati Inson huquqlari boʻyicha 
Oʻzbekiston Respublikasi Milliy markaziga 
berilgan. Shuningdek, mamlakatimizdagi 
barcha yoshlar tashkilotlari anjuman ishiga 
faol jalb etiladi. 

Xalqaro hamkorlarimiz safi ham keng. 
Toshkent xalqaro forumini tashkil etishda, 
xususan, BMT Inson huquqlari boʻyicha oliy 
komissari Boshqarmasi, uning Markaziy 
Osiyo boʻyicha mintaqaviy boʻlimi, mam-
lakatimizdagi BMT oilasi, YXHT Demokra-
tik institutlar va inson huquqlari boʻyicha 
byurosi, YXHTning Oʻzbekistondagi Loyi-
halari muvofiqlashtiruvchisi, Yevropa Ken-
gashi, F.Ebert fondi (Germaniya) va boshqa 
xalqaro sheriklar bilan yaqin hamkorlikda 
ish olib boryapmiz.

Markaziy Osiyo yoshlari Toshkent 
xalqaro forumida faol qatnashadi. Tosh-
kent xalqaro forumida Markaziy Osiyo 
davlatlari yoshlarining ishtirok etishi — 
ushbu jahon anjumanining asosiy xu-
susiyatlaridan biri hisoblanadi. Zero, 
Prezidentimiz Markaziy Osiyoga daxldor 
barcha tashabbuslarida mintaqamiz yo-
shlariga doimo eʼtibor berib kelmoqda.

Xususan, Oʻzbekiston Respublikasi 
Prezidenti shu yil 14-sentabr kuni Dushan-
be shahrida oʻtkazilgan Markaziy Osiyo 

— Soʻz bilan ishlash juda mashaqqat-
li, shu bilan birga, oʻta masʼuliyatli ish. 
Lekin bunda shunday bir maroq borki, 
har qanday mashaqqatni tengsiz zavqqa 
aylantiradi. Qalin-qalin lugʻat kitoblarni 
varaqlaganingizda, “Devonu lugʻotit 
turk”ning koʻhna soʻzlaridan ilhomlan-
ganingizda, ustoz adiblarning noyob 
asarlarini mutolaa qilganingizda qanday 
tuygʻularni koʻngildan oʻtkazasiz? 

— Taniqli shoir Eshqobil Shukur 
taʼkidlaganidek, qoʻlida qalami bor har bir 
ijodkor, har bir ziyoli ona tili uchun muhab-
bat bilan xizmat qilishni, ijodiy kurashishni 
oʻz burchi deb bilishi kerak. Bu burch bu-
gungi globallashuv zamonida Gippokrat 
qasamiday ahamiyat kasb etib borayotgani 
rost. Qalam yukini zimmasiga olayotgan 
har bir ijodkor oʻz tilining taqdirini zimma-
siga olayotganday masʼuliyatni his etishi 
kerak boʻlyapti. Bitta soʻz, bittagina ibora hi-
moyasida ham mustahkam turishimiz zarur. 

Ayni paytda yurtimizda davlat tilining ijti-
moiy ahamiyatini oshirish, uni doimiy rivoj-
lantirib borish, oʻzbek tilidan ham ona tili, 
ham davlat tili sifatida foydalanish doirasini 
kengaytirishdek muammolar kundan-kun 
dolzarblashmoqda. Ushbu lisoniy dolzarb-
liklarni qondirishda milliy lugʻatchiligimizning 
rivoji muhim. Lugʻatchilik tilshunoslikning 
amaliy ahamiyatli katta tarmogʻi sifatida 
oʻzida muayyan millatning muayyan davrda-
gi madaniyatini bor boʻy-basti bilan jam qila-
di. Oʻzbek tilshunosligining 30 yildan ortiq 
taraqqiyot davrida milliy leksikografiyamiz 
ham son va sifat jihatidan barkamollashdi. 
Buning dastlabki natijasi sifatida Oʻzbekiston 
Prezidentining 2019-yil 21-oktabrdagi 
“Oʻzbek tilining davlat tili sifatidagi nufuzi va 
mavqeini tubdan oshirish chora-tadbirlari 
toʻgʻrisida”gi farmoni asosida 2022-yilda 
OʻzFA Oʻzbek tili, adabiyoti va folklori institu-
tida 6 jildli “Oʻzbek tilining izohli lugʻati” tuzili-
shi va nashr etilishi katta voqea boʻldi. Unda 
5 jildli izohli lugʻat materiallaridan foydalanil-
gan boʻlsa-da, u shu lugʻatning shunchaki 
toʻldirilgan yoki qandaydir oʻzgartirishlar kiri-
tilgan nashri emas, balki leksikografiya yu-
tuqlarini hisobga olib tuzilgan yangi lugʻatdir. 

Unda oʻzbek tili leksikasida soʻnggi yil-
larda yuz bergan oʻzgarishlar, maʼnoviy 
siljishlar eʼtiborga olingan. Davr mafkurasi 
sabab soʻzlarga, ularning maʼnolariga 
sunʼiy singdirilgan taʼsirlar olib tashlangan 
hamda haqiqiy izohini olgan. Lugʻat mual-
liflari toʻgʻri qayd etganidek, avvalgi nashrda 
“eskirgan”, “diniy” kabi belgilar ostida beril-
gan yoki umuman berilmagan tarixiy, et-
nografik, diniy terminlarga shu soʻzlarning 
semantikasidan kelib chiqib yondashilgan, 
mustaqillik sharofati bilan qayta faollash-
gan soʻzlar jalb qilingan. Xullas, mazkur 
leksikografik ish “hozirgi oʻzbek adabiy 
tilining soʻz boyligini toʻplash va tavsiflash 
bilan birga, uning meʼyorlarini belgilash va 
barqarorlashtirish”dek vazifalarni bajargan. 

— Imlo nafaqat toʻgʻri yozish qonun-
qoidalarini belgilaydi, balki millatni, 
xalqni birlashtirishdek ijtimoiy-siyosiy 
vazifani ham bajaradi. Eng dastlabki 
imlo lugʻatlari soʻzlari cheklangani 
nashr-matbaa ishlarida, taʼlimning 
yuqori bosqichlarida qator muammo-
larni, masalan, zikr etilgan lugʻatlarga 
kirmagan va oʻzbek tiliga keyinroq kirib 
kelgan soʻzlarning qanday yozilishiga 

Bugungi ayrim oʻzbek shevalarida 
barmoqlarning yana boshqa nomlari 
bor. Masalan, Samarqandning 
Joʻsh aholi punktida oʻrta barmoq 
vortan terak deyiladi. Bu qoʻngʻirot 
urugʻlaridagi ortan terak deb 
nomlanishiga yaqin. Oʻzbek adabiy 
tili tarixida koʻrsatkich barmoq 
shahodat barmoq atalgan. “Oʻzbek 
tilining izohli lugʻati”da ham 
shahodat barmoq soʻzi qayd qilingan 
va quyidagi dalillovchi misollar 
berilgan: “Feruza pishillab, unga 
shahodat barmogʻini oʻqtaldi” 
(Saʼdulla Siyoyev, “Yorugʻlik”). 
“Berdiboy shahodat barmogʻini bigiz 
qilib, yuqoriga koʻtardi” (Zulfiya 
Qurolboy qizi, “Qadimiy qoʻshiq”).

oid ikkilanishlarni, imloda ochilmay qol-
gan qoidalar bilan bogʻliq zoʻriqishlarni 
keltirib chiqardi... 

— Savodxonlik masalasini oshirish va 
imlo borasidagi ishlarni muntazam takomil-
lashtirib borish maqsadida hukumatning 
bir necha hujjatida oʻzbek tilining tovush-
lar tizimi va uni hisobga olgan holda nutq 
tovushlari yozuvda aks etishi, joriy imlo 
qoidalarini takomillashtirishga qaratilgan 
hamda ilmiy asoslangan takliflarni tayyor-
lash, ishlab chiqish lozimligi belgilangan. 
Istiqlol yillarida shu maqsadga yoʻnaltirilgan 
imlo lugʻatlari Sh.Rahmatullayev, A.Hojiyev, 
T.Togʻayev tomonidan tuzildi. Ular lo-
tin yozuvini oʻrganishda yoshidan qatʼiy 
nazar, barchaning imlo savodxonligini 
oshirishda muhim rol oʻynadi. Ammo, 
taʼkidlaganingizdek, ular soʻzligining chek-
langani turli muammolarni keltirib chiqardi. 

Ana shunday amaliy ehtiyojlarni 
qondirish maqsadida joriy yilda Oʻzbek 
tili, adabiyoti va folklori institutida 
lugʻatchiligimizdagi eng katta imlo lugʻati 
(90 000 ga yaqin soʻz va soʻz shakli) 
tuzi lib, lotin yozuvida nashr etildi. Ushbu 
lugʻat oʻzbek tilining hozirda mavjud imlo 
lugʻatlaridan imlosi qiyin va munozarali 
boʻlgan, hozirga qadar imlo lugʻatlariga 
kiritilmay kelayotgan soʻzlarni ham qam-
rab olgani, nashr etilgan va etilayotgan 
boshqa tip lugʻatlar (izohli, ensiklope-
dik, terminologik va boshqalar)ning ijo-
biy imloviy tajribalarini hisobga olgani 
bilan eʼtiborga molikdir. Shuningdek, 
mazkur lugʻat keyingi oʻttiz yildan ortiq 
vaqt davomida oʻzbek tili imlosi amaliyo-
tida yuz bergan, koʻpchilik tomonidan 
maʼqul deb topilayotgan ijobiy imloviy 
oʻzgarishlarga eʼtibor bergani, mustaqil-
lik davrida oʻzbek tiliga kirib kelgan yangi 
soʻz va terminlar yozilish shaklining ilmiy-
imloviy baholangan holda kiritilgani bilan 
farqlanadi. Ayni imlo lugʻatidagi yana bir 
muhim jihat shuki, rus tili orqali kirib kel-
gan va tarkibida yo, yu, ya harflari boʻlgan 
ruscha va baynalmilal soʻzlarni yangi im-
loda barcha oʻrinlarda bir xil, yaʼni yo, yu, 
ya harflari bilan yozishni koʻzda tutgan va 
shu orqali bunday soʻzlarni yozishdagi 
har xillik bartaraf etilgan. 

— Etimologiya tilshunoslikning eng 
murakkab, eng diqqattalab sohasi ekani 
filolog-mutaxassislarga sir emas. Eti-
mologiya soʻzining lugʻaviy maʼnosi 
ham soʻzning “chin, asl mohiyat”ini 
oʻrganishdir. Shu oʻrinda turkiy tillarning 
umumiy leksik fondiga oid etimologik 
lugʻatlarning yaratilish tarixiga bir nazar 
tashlab oʻtsak... 

— Turkiy tillarning umumiy lugʻat fon-
diga oid zamonaviy etimologik lugʻat oʻtgan 
asrning 70-yillarida turkologlar tomonidan 
tuzilgan. Sh.Rahmatullayevning oʻzbek 
lugʻatchiligida dastlabki tajriba sifatida tu-
zilgan uch jildli “Oʻzbek tilining etimologik 
lugʻati”da tilimizning turli davrlariga oid 
turkiy, forsiy va arabiy soʻzlarning kelib chi-
qish tarixi izohlangan. Sh.Rahmatullayev 

va hammualliflarning dastlabki etimologik 
kuzatishlari bundan avvalroq, yaʼni 
1997-1999-yillarda “Oʻzbek tilining qisqa 
etimologik lugʻati” nomi bilan 4 kitobcha 
shaklida chop qilingan edi. Muallifning sa-
mimiy qaydicha, shu toʻrt kitobni yaxlit holat-
ga keltirish mobaynida manbalar sinchiklab 
oʻrganilgan, qisqacha etimologik lugʻatda 
yoʻl qoʻyilgan xatolar bartaraf qilingan, umu-
man, lugʻat maqolalari qayta ishlangan va 
uch kitob holiga keltirilgan. Mazkur tadqiqot 
etimologik talqinlarning ommabop yoʻsinda 
berilgani, keng kitobxonlar auditoriyasiga 
moʻljallangani bilan ajralib turadi va kelgu-
sida yaratiladigan etimologik lugʻatlarga 
muhim manba boʻlib xizmat qiladi.

Mustaqillik davrida ahamiyati jihatidan 
etimologik lugʻatlarga yaqin turadigan alo-
hida ijodkor asarlari tiliga bagʻishlangan 
lugʻatlar tuzish davom ettirildi. Hozirgacha 
Lutfiy, Alisher Navoiy, Zahiriddin Bobur, 
Muhammadrizo Ogahiy va boshqa mum-
toz shoirlarning asarlari tiliga bagʻishlangan 
lugʻatlar mavjud. Oʻzbek tili, adabiyoti 
va folklori institutida Berdaq Yusufov to-
monidan tuzilgan va dastlabki ikki jildi 
chop qilingan “Navoiy tili lugʻati” muallif-
ning uzoq yillik ilmiy izlanishlari natijasi 
boʻlib, u bungacha ham maktab adabiyot 
darslarida oʻrganiladigan mumtoz asar-
lar tiliga bagʻishlangan “Mumtoz adabiy 

asarlar lugʻati”ni tuzgan edi. “Navoiy tili 
lugʻati” avvalgi Navoiy asarlari lugʻatlaridan 
soʻzligining koʻpligi, leksiko grafik izohlari-
ning aniqligi, eski oʻzbek alifbosidagi soʻz 
shakli va transkripsiyasi berilgani bilan far-
qlanadi. “Navoiy tili lugʻati” toʻla nashr etil-
ganidan soʻng undan nafaqat Navoiy ijodi, 
balki eski oʻzbek tilida ijod qilgan boshqa 
ijodkorlar asarlari tilini oʻrganishda ham foy-
dalanish mumkin boʻladi. 

Bu davrda Bobur ijodini oʻrganishga, 
shoir asarlarining lugʻatini tuzishga astoydil 
kirishildi. Chunki Bobur sermazmun, ayni 
paytda murakkab hayoti va faoliyatida beqi-
yos tarixiy va ijodiy meros qoldirgan shaxs-
dir. Fathiddin Isʼhoqovning “Boburnoma” 
uchun qisqacha lugʻat”i, mualliflar jamoa-
sining “Zahiriddin Muhammad Bobur ensik-
lopediyasi” alloma shaxsiyati va ijodiyotini 
anglash yoʻlidagi eng yaxshi yumushlar-
dandir. 

— Oʻzbekiston Prezidenti 2021-yilda-
gi saylovoldi uchrashuvlari doirasida 
Namangan viloyati ahli bilan muloqotida 
“Namanganning mevalari shirin, meva-
laridan ham shevalari shirin”, deya 
takalluf qilgan edi. Chindan ham yur-
timiz shevalarining koʻnglimizga baxsh 
etadigan zavqi va maʼnaviy toti oʻzgacha 
shirin... Bu soʻzlarning mohiyatiga na-
zar tashlasak, oʻtmishdagi ajdodlarimiz 
nafasidan bir ulgi olgandek boʻlamiz. 
Shunday emasmi?

— Juda toʻgʻri aytasiz. Milliy tilimizning 
boy imkoniyatlarini saqlab qolish uchun 
sheva soʻzlarini doimiy yigʻish, oʻrganish, 
til sezgisini tarbiyalash uchun ulardan yurt-
doshlarimizni xabardor qilib borish taqozo 
etiladi. Fargʻonaliklar paqir deb ataydigan 
buyumni toshkentliklar chelak, boshqa qip-

choq shevalari vakillari satil deydi, ammo 
adabiy tilga Toshkent shevasidagisi olin-
gan. Yoki toshkentliklar kalavot deydigan 
narsaga fargʻonaliklar soʻri deb ot qoʻygan 
va bu adabiy meʼyor boʻlgan. 

Oʻzbek tili uch lahjadan kuch olib rivojla-
nadigan til sifatida boy ifoda imkoniyatlariga 
ega. Tabiiyki, mazkur lahja va shevalardagi 
soʻzlarni toʻplash bilan boy lugʻaviy za-

xira jamlanadi, erta-indin unutilishi mumkin 
boʻlgan soʻzlarni kitoblarda saqlab qolishga 
erishiladi. Oʻz navbatida, shevalar fondi eti-
mologik lugʻatlar uchun ham muhim manba 
hisoblanadi, etimologik lugʻatlarning mukam-
mallashuvini taʼminlaydi. Chunki til tarixiga 
oid faktlar davr oʻtishi bilan adabiy leksikadan 
oʻchsa ham sheva soʻzlarida saqlanadi. 
Mustaqillik yillarida dissertatsiyalarga she-
valar soʻzliklari ilova qilinishi alohida hodisa 
boʻldi va buning natijasida salmoqli miq-
dordagi soʻzlar yigʻildi. Toʻra Nafasovning 
“Qashqadaryo oʻzbek xalq soʻzlari”, Bosim 
Toʻychiboyev va Qozoqboy Qashqirli ning 
“Zominning til qomusi” lugʻatlarida ham 
qam rov obyektiga oid katta material qamrab 
olingan. Yoki Maʼrufjon Yoʻldoshevning “Bu-
vayda shevasidan ixcham lugʻat”i buvayda-
liklarning lugʻaviy zaxirasi haqidagina emas, 
balki olamni koʻrish tarzidan ham hikoya 
qiladi. Bu lugʻatlarda adabiy tilda muqo-
bili boʻlmagan soʻzlar oʻziga xos orfoepik li-
bosda namoyon boʻlgan, ularni oʻqib, ustoz 
tilshunoslarimiz taʼkidlaganidek, xalqimiz 
shunchaki gapirganda ham qanchalik obraz-
li gapirishiga qoyil qolasiz. Kelgusida esa 
ayni manbalar asosida bir necha jildli oʻzbek 
shevalari lugʻati tuzilishi zarur. 

Yaqinda ziyolilar davrasida shevalar 
borasida ajoyib bahs-munozara yuzaga 
keldi. Mazkur munozara sabab boʻlib, inson 
qoʻlidagi barmoqlarning shevalarda qanday 
atalishini oʻrganib chiqdim. Aksar shevalarda 
boshmaldoq, koʻrsatkich barmoq, oʻrta qoʻl, 
nomsiz barmoq, jimjiloq soʻzlari qoʻllanadi. 
Adabiy tilga ham shu soʻzlar olingan. Xalq 
qoʻl barmoqlariga nom berishda ularning 
shakli, xususiyati, vazifasini hisobga olgan. 
Masalan, bosh barmoq deyilishining asosiy 
omili birinchi barmoq ekani, barmoqlar-
ning boshida kelishidir. Biror shaxs, narsa-
buyum, oʻrin-joyni koʻrsatishga xizmat qil-
gani, umuman, nimagadir ishora qilgani 
uchun koʻrsatkich barmoq atalgan. Panja-
ning oʻrtasida oʻrnashgani sababli oʻrta qoʻl, 
oʻrta barmoq deb nomlangan. Toʻrtinchi bar-
moqning nofaolligi, asosan, boshqa barmoq-
lar bilangina vazifa bajargani uchun boʻlsa 
kerak, otsiz qolgan. Qizigʻi shundaki, ismsiz-
ligi oʻziga nom oʻlaroq taqilgan. Ha, toʻgʻri 
ilgʻadingiz, bu nomsiz barmoq yoki otsiz bar-
moq. Soʻnggi barmoqning jimjiloq, sinchaloq 
deyilishiga kichikligi bois boʻlgan.

Xalqimiz bu bilan chegaralanib qol-
magan. Qoʻl barmoqlarining katta-kichikligi, 
bajaradigan vazifasi hamda xususiyati-
dan kelib chiqib, adabiy tildagidan far-
qli nomlarni qoʻygan. Bu nomlar orqali 
ayni aʼzolarga munosabatini bildirgan. 
Oʻzbekistonning aksar hududlarida kishilar 
eng kamida bittasiga, boʻlmasa, ikki-uchta-
siga oʻzicha ot qoʻygan, bu nomlar haqida 
qoʻshiqlar toʻqigan. Toʻra Sulaymon bu 
haqda quyidagilarni yozadi: “Tomlarni qor 
bosib, eruv boshlangandan soʻng tomning 

boʻgʻot-ziylarida besh panja shaklida paydo 
boʻladigan muzlarni chumak deydilar. Bu 
haqda bolalar qoʻshigʻi ham bor:

Bosh barmoq,
Koʻrsa kerak (koʻrsatkich barmoq),
Oʻrta terak,
Bolali buyrak (suq, uzuk taqadigan 
 barmoq),
Chuldur chumak (chinchaloq).

— Fargʻona viloyati Uchkoʻprik tu-
manidagi qishloqlarda katta yoshli kishi-
lar bolalarga barmoqlar nomini qofiyali 
qilib oʻrgatganini eslayman: boshmal-
doq, barabaldoq, oʻrta qoʻl, chuldur chu-
mak, chinachoq...

—  Men ham xuddi shu tuman qishloqlari-
dagi shevalarga eʼtibor qaratdim. Diqqat 
qilinsa, uch barmoqning nomi adabiy til-
dagidan farqli: barabaldoq — koʻrsatkich 
barmoq, chuldur-chumak — nomsiz bar-
moq, chinachoq — jimjiloq.

Qoraqalpogʻistondagi qoʻngʻirot urugʻlari 
ham qoʻl barmoqlarini shunga oʻxshash 
ataydi: bas barmaq — bosh barmoq, balan 
uyrek — koʻrsatkich barmoq, ortan terek 
— oʻrta barmoq, shuldir shumek — nom-
siz barmoq, kishkene bөbek — jimjiloq. 
Koʻrinadiki, ularning xalq tilida nomlanishi 
oʻxshash. Chinachoq, chiychanaq, kish-
kene bөbek atalishida ham jimjiloqning 
kichkinaligi hisobga olingan. Kishkene 
bөbek — kichkina chaqaloq demak.

Qozoq bovurlarimiz ham qoʻngʻirotlardek 
ataydilar: bacbarmaq — bosh barmoq, 
balaң үyrek — yosh oʻrdak, ortaң terek — 
oʻrta terak, shildir shүmek — shildiroq (bo-
lalar oʻyinchogʻi), tittәy bөbek — kichkina 
chaqaloq.

Buxoroning ayrim tumanlarida bosh bar-
moq, bodom barmoq, oʻrta terak, hoji ma-
lak, jimjimaloq deb atash uchraydi. Bunda 
barmoqlarning boshlangʻichi ekani sababli 
bosh barmoq deyilgan, koʻrsatkich barmoq-
ning uchi bodom uchiga oʻxshagani sa-
babli bodom barmoq, barchasidan uzunligi 
 uchun oʻrta terak atalgan (yaxshi oʻxshatish, 
ayniqsa, terak deyish bilan uzunligi aniq-
lashgan), boshqa barmoqlarga qaraganda 
kam ishlagani uchun boʻlsa kerak, hoji ma-
lak deb erkalangan, kichikligini boʻrttirish 
 uchunmi, jimjiloq deyish bilan cheklanmay, 
jimjimaloq atalgan.

Bugungi ayrim oʻzbek shevalarida bar-
moqlarning yana boshqa nomlari bor. Ma-
salan, Samarqandning Joʻsh aholi punkti-
da oʻrta barmoq vortan terak deyiladi. Bu 
qoʻngʻirot urugʻlaridagi ortan terak deb nom-
lanishiga yaqin. Oʻzbek adabiy tili tarixida 
koʻrsatkich barmoq shahodat barmoq atal-
gan. “Oʻzbek tilining izohli lugʻati”da ham 
shahodat barmoq soʻzi qayd qilingan va 
quyidagi dalillovchi misollar berilgan: “Fe-
ruza pishillab, unga shahodat barmogʻini 
oʻqtaldi” (Saʼdulla Siyoyev, “Yorugʻlik”). 
“Berdiboy shahodat barmogʻini bigiz qilib, 
yuqoriga koʻtardi” (Zulfiya Qurolboy qizi, 
“Qadimiy qoʻshiq”).

Adabiy tilda nomsiz barmoq deyiladigan 
barmoqni mingbuloqliklar jonsiz barmoq dey-
di. Jonsiz barmoq deyilishining boisi shuki, 
bu barmoqning yakka oʻzini boshqa barmoq-
lar singari erkin ishlatish qiyinroq, harakati 
chegaralangan. Andijonliklar uni oʻzgarmas 
barmoq deb oʻrgangan. Yangiariqliklar adabiy 
tilga yaqinroq qilib, otsiz barmoq deb qoʻya 
qoladilar. Bu barmoqqa uzuk taqilgani sababli 
uzuk barmoq ham deyiladi.

Qadimgi misrliklar bu barmoqda yurak 
bilan toʻgʻridan-toʻgʻri aloqa bor, bu barmoq-
dan yurakka tomon sevgi tomiri oʻtgan deb 
hisoblagani sababli nikoh uzugini nomsiz 
barmoqqa taqish odat boʻlgan. Bora-bora 
urfga kirgan. Bu odatni yozuvchi Nusrat 
Rahmat “Nomaʼlum odam hikoyasi”da bun-
day tasvir etgan: “ZAGS payti uzuk taqay 
desam, kelinning barmogʻi yoʻq. Jonim 
chiqib ketdi — uzukni yerga otib tashlab, 
bu yoqqa yoʻl olganman. Keyin bilsam, 
qiz bir paytlar bosmaxonada ishlagan va 
chimchalogʻi bilan nomsiz barmogʻini qogʻoz 
kesadigan apparat olib ketgan ekan”.

Qipchoq shevalarida jimjiloqning boʻbak, 
Namangandagi ayrim shevalarda ilikcha, 
Buxoroda lilicha, Fargʻonada chiychanaq, 
Jizzaxda chinaqay, boshqa shevalarda sin-
chaloq, chimchiloq degan nomlari bor.

Barmoqlar nomi xalq tilida keng tarqal-
gani uchun badiiy asarlarga ham koʻchgan: 
“Onam ham yolgʻondakam kuladi: Ukangdi 
bilasan-ku?.. Shuning boriga shukr. Urpoq-
dan boʻlgan edi. Tugʻildiyu boshmaldogʻini 
ema ketdi. Tavba... Momong rahmatli 
sindirib gina qoʻydi. Ana, ikki chinachogʻiyam 
qiyshiq pitib qolgan” (Shukur Xolmirzayev, 
“Yozuvchi”). “Birdaniga tilla uzukni oʻzi koʻzi 
oldiga olib bordi, u yoq-bu yogʻini aylantirib, 
xoʻp qaragandan keyin sekingina qoʻl uzatib, 
uni Umrinisabibining sinchalagʻiga kirgizib 
qoʻydi” (Choʻlpon, “Kecha va kunduz”). 

— Bizga taqdim etgan yangi topilma-
laringiz va kuzatuvlaringiz uchun rah-
mat. Tilimiz sinoatlarini kashf etishdagi 
izlanishlaringiz davomli va yanada sa-
marali boʻlishini tilaymiz.

